
Ўзбекистон Республикаси Президентининг
Ф А Р М О Н И

2020 йил 25 январдан чиқа бошлаган    

ҚУЁШЛИ ХОНАДОН

¯АЙТА ТИКЛАНУВЧИ ЭНЕРГИЯ
¯ªШИЛГАН 

¯ИЙМАТ ЗАНЖИРИ

ªЗБЕКИСТОН ПРЕЗИДЕНТИ 
¯ªШИЛМАСЛИК  

²АРАКАТИ САММИТИДА 
ИШТИРОК ЭТАДИ

2022-2026 ЙИЛЛАРГА МªЛЖАЛЛАНГАН  
ЯНГИ ªЗБЕКИСТОННИНГ ТАРА¯¯ИЁТ СТРАТЕГИЯСИНИ 
“ИНСОНГА ЭЪТИБОР ВА СИФАТЛИ ТАЪЛИМ ЙИЛИ”ДА 

АМАЛГА ОШИРИШГА ОИД ДАВЛАТ ДАСТУРИ Тª¡РИСИДА

— Уйимизнинг томига 1 кВт. соат қувватли қуёш панел-

лари ўрнатиб, энергия олаётганимизга бир йил бўлди, — 
дейди шу маҳаллада истиқомат қилувчи Зоҳибахон Ғофу-

рова. — Авваллари ҳар ойда 150-200 киловаттдан ортиқ 
электр энергияси сарфлардик. Янги қурилма ўрнатгани-

миздан сўнг энергия харажатлари 30-35 фоизга камайди. 
Энг муҳими, чироқ ўчиб қолиши билан боғлиқ муаммо 
буткул барҳам топди. Бизникидаги шароитга ҳавас қилиб, 
ўз хонадонида бундай қурилма ўрнатиш истагида бўлган 
қўшниларимизнинг сафи кенгаймоқда. Яна бир жиҳати, 
қурилмалар табиий манбадан олинадиган электр энер-

гиясининг керакли қисмини етказиб бериб, қолганини 
ўзида сақлайди. Ундан исталган вақтда эҳтиёжга қараб 
фойдаланиш мумкин. Айни кунда тежамкор қуёш электр 
панелларини тадбиркорлик фаолиятимиздаги озиқ-овқат 
дўконлари ва маҳсулот сақлайдиган омборларга ўрна-

тишни ҳам режалаштириб турибмиз. 

Маълумки, Ўзбекистон яқин-яқинга-

ча аксарият соҳа ёки тармоқларда, шу 
жумладан, саноат ва қишлоқ хўжалиги 
каби йирик потенциалга эга йўналиш-

ларда, асосан, хомашё экспорти билан 
шуғулланиб келарди. Соддароқ айтган-

да, катта меҳнат ва харажат эвазига 
яратилган хомашё арзон баҳога соти-

ларди. Ачинарли томони, айнан ўзимиз 
сотган хомашёдан тайёрланган маҳсу-

лотни ўзимиз бир неча ўн баробар қим-

матига сотиб олардик. Айни шу ҳолат 
аксарият соҳа ва тармоқларнинг узоқ 
йиллар ривожланмасдан, бир жойда 
депсиниб туришига сабаб бўлди.

ЮРАГИМ ДОВ БЕРМАГАН 
УЧРАШУВ

Зулфияхоним деган латиф ва 
дилбар исм болалик шууримга 
узоқ йиллар аввал кириб келган 
эди. Мактаб партасида эканим-

даёқ бу нафосатли, ўктам шои-

ранинг “Салом сизга, эркпарвар 
эллар!” шеърини ёд олиб, иштиёқ 
билан саҳналарда айтганман. 
Сўнг Тошкентга ўқишга келгач, бу 

азим шаҳарнинг файзли бир гўша-

сида Зулфияхоним деган нурли, 
сеҳрли инсон яшашини, аёллар 
учун чоп этиладиган “Ўзбекистон 
хотин-қизлари” журналида бош 
муҳаррир бўлиб ишлаётганини 
билардим. Бу муқаддас даргоҳга 
боришга, дунёга таниқли шоира 
сўзларига муяссар бўлишга ин-

тилардим-у, юрагим дов бермас 
эди…

1 КИЛОВАТТ-СОАТ ҚУВВАТЛИ ҚУЁШ ПАНЕЛИ 
ҚАНЧА ПУЛИНГИЗНИ ТЕЖАЙДИ?

АГРОТАРМОҚ

(Ўзбекистон халқ шоири 
Ойдин Ҳожиева хотиралари)

АСЛ ДАРОМАД МАНА ШУНДА

Давоми 4-бетда

Давоми 5-бетда
Давоми 6-бетда

1 МАРТ — ЎЗБЕКИСТОН ХАЛҚ ШОИРИ ЗУЛФИЯ ТАВАЛЛУДИ КУНИ

Янги Ўзбекистонни барпо этиш йўлида амалга 
оширилаётган кенг кўламли ислоҳотлар самараси бугун барча 
соҳа ва тармоқларда бўй кўрсатмоқда. Буни ҳар бир жабҳада 

эришилаётган катта натижалар, қўлга киритилаётган улкан ютуқлар 
мисолида ҳам кўриш мумкин. Гап барқарор ривожланиш, маълум 

соҳалар тараққиёти ҳақида борар экан, умумий муваффақиятларга 
тиргак бўлаётган асосий омилларга тўхталиб ўтиш жоиз.

Давоми 3-бетда

К¡НГИЛ 
ХОТИРЖАМЛИГИ

сарҳадларимиз хавфсизлиги, 
тинч-осойишта ҳаётимиз кафолати 

ВАТАНПАРВАРЛИК РУҲИ

Давоми 2-бетда

Бу дунёда юрт тинчлиги ва фаровонлигидан азиз неъмат, 
Ватан осойишталигини муҳофаза қилишдан буюк вазифа 
йўқ. Ҳарбийлар ана шундай жасоратли касб эгалари, осуда 
ҳаётимиз посбонларидир. Уларнинг ўз юртига садоқат билан 
хизмат қилишида оиласидаги муҳит мустаҳкамлиги, тақдир 
ришталарини боғлаган турмуш ўртоғининг эътиборли ва сабр-
қаноатли бўлиши муҳим аҳамият касб этади. 

Фарғона туманидаги “Янги аср” маҳалла 
фуқаролар йиғинида  муқобил энергия — қуёш 
панелларидан фойдаланиш оммалашмоқда. 
Аҳоли бу беминнат дастёрнинг ўзига хос 
қулайлик ва имкониятларидан мамнун. 

Боку шаҳрига ташриф доирасида 
давлатимиз раҳбари Қўшилмаслик ҳа-

ракати саммитининг ялпи сессиясида 
иштирок этиши кўзда тутилган.

Озарбайжон томонининг раислигида 
ўтадиган тадбир кун тартибидан панде-

мия оқибатларининг таъсири сақланиб 
қолаётган ҳамда халқаро хавфсизлик ва 
барқарорликка хавф-хатар ва таҳдид-

лар кучайиб бораётган шароитда кўп то-

монлама мулоқотни ривожлантириш ва 
амалий ҳамкорликни кенгайтиришнинг 
долзарб масалалари ўрин олган.

Бундан ташқари, Ўзбекистон етакчи-

си Озарбайжон Президенти билан учра-

шиб, илгари эришилган келишувларни 
амалга ошириш масалаларини муҳока-

ма қилиши режалаштирилмоқда.
Таъкидлаш жоизки, Қўшилмаслик 

ҳаракати ҳарбий-сиёсий блоклар ва 
ташкилотларда иштирок этмасликни 
ҳамда ҳамкорликни Бирлашган Миллат-

лар Ташкилоти Низомининг принцип ва 
мақсадлари асосида ривожлантиришни 
ўз ташқи сиёсатининг асоси этиб эълон 
қилган 120 та иштирокчи давлатни бир-

лаштирган энг йирик халқаро тузилма-

лардан бири ҳисобланади.

ЎзА

Ўзбекистон Республикаси Президенти Шавкат Мирзиёев Озарбайжон 
Республикаси Президенти Илҳом Алиевнинг таклифига биноан  

1-2 март кунлари амалий ташриф билан ушбу мамлакатда бўлади.

²АР НАВДА БИР ГУЛДА, ²АР ГУЛДА БИР РªЙ...

2022–2026 йилларга мўлжалланган 
Янги Ўзбекистоннинг тараққиёт страте-

гияси ҳамда Ўзбекистон Республикаси 
Президентининг Олий Мажлис ва Ўз-

бекистон халқига Мурожаатномасида 
белгиланган вазифаларга мувофиқ 
аҳолининг ҳаёт даражасини янада 
юксалтириш, таълим сифатини илғор 
халқаро стандартларга мувофиқлаш-

тириш, барқарор иқтисодий ўсишга 
эришиш ҳамда камбағалликни қисқар-

тириш борасидаги ислоҳотларимизни 
янги босқичга олиб чиқиш мақсадида:

1. Жамоатчилигимиз ва халқимиз 
билан кенг муҳокамаларда билдирил-

ган таклифлар асосида ишлаб чиқил-

ган 2022–2026 йилларга мўлжаллан-
ган Янги Ўзбекистоннинг тараққиёт 
стратегиясини “Инсонга эътибор 
ва сифатли таълим йили”да амалга 
оширишга оид давлат дастури (ке-

йинги ўринларда — Давлат дастури) 
иловага мувофиқ тасдиқлансин.

Вазирлар Маҳкамаси, Қорақалпо-

ғистон Республикаси Вазирлар Кенга-

ши, вилоятлар ва Тошкент шаҳри ҳо-

кимликлари Давлат дастури ижросини 

самарали, қатъий тартиб-интизом 
асосида ташкил этиб, 10 кун муддат-
да ҳар бир туман, шаҳар ва маҳалла 
кесимида амалий чора-тадбирларни 
белгиласин ҳамда кенг жамоатчи-
лик ва оммавий ахборот воситала-
ри иштирокида мунтазам равишда 

масъул шахсларнинг ҳисоботини эши-

тиб борсин.
Олий Мажлис палаталари ва маҳал-

лий Кенгашларга Давлат дастурининг 
бажарилишини туманлар, шаҳарлар ва 
маҳаллаларга бориб ўрганиш, масъул 
давлат органлари раҳбарларининг ҳи-

соботларини эшитиб бориш тавсия 
этилсин.

2. Халқимизнинг оғирини енгил қи-

лиш, аҳоли учун қўшимча қулайликлар 
яратиш ва уларнинг харажатларини 
тежаш мақсадида, 2023 йил 1 июлдан 

бошлаб:
а) барча давлат органлари ва таш-

килотларида “Аҳоли ва тадбиркор-
ларга сервис сифатини ошириш” 

чора-тадбирлари белгилансин.
Вазирлар ва бошқа мустақил 

ижро этувчи ҳокимият органлари 

 раҳбарлари 15 кун муддатда ўз тизи-

мида масофадан туриб, шу жумла-

дан, мобиль иловалар орқали кўр-
сатиладиган давлат хизматларини 

кўпайтириш, ундириладиган тўлов-
лар миқдорини камайтириш, талаб 
қилинадиган ортиқча ҳужжатларни 
бекор қилиш, кўриб чиқиш жараён-
лари ва муддатларини кескин қис-
қартириш, шаффофликни ошириш, 
аҳоли ва тадбиркорлар билан 
доимий мулоқот майдончаларини 
ташкил этиш, ходимларнинг муома-
ла маданиятини юксалтириш, тез-
кор ва сифатли хизмат кўрсатишга 

ўқитиш бўйича тадбирлар дастурини 
тасдиқлаб, аҳоли ва тадбиркорлар-
га эълон қилсин;

б) давлат хизматлари марказлари 

орқали кўрсатиладиган давлат хизмат-

лари сони 300 тага, Ягона интерактив 
давлат хизматлари портали орқали 
кўрсатиладиган хизматлар сони эса 
570 тага етказилсин;

в) аҳолининг ижтимоий ҳимоя-
га муҳтож қатламлари (ногиронли-
ги бўлган шахслар, оғир беморлар, 

кексалар ва бошқалар)га миграция 
ва фуқароликни расмийлаштириш со-

ҳасидаги давлат хизматларини дои-

мий яшаш ёки вақтинча турган жойига 
чиқиш орқали кўрсатилган хизмат учун 
қўшимча тўлов ундирилмаган ҳолда 
кўрсатиш йўлга қўйилсин;

г) электр, газ ва сув сарфи ҳисоб-

лагичларини қиёслашдан ўтказиш бў-

йича давлат хизматларини проактив 
тарзда кўрсатиш (фуқаро мурожаати-

ни кутмасдан, хизмат кўрсатувчи таш-

килотнинг ўз ташаббуси билан) такли-

фини юбориш йўлга қўйилсин.
3. 2023 йил 1 сентябрдан бошлаб 

аҳоли ва тадбиркорлик субъектларига 
субсидия ажратиш билан боғлиқ барча 
хизматлар босқичма-босқич “Аҳоли ва 
тадбиркорлик субъектларига суб-
сидия ажратишнинг ягона электрон 
платформа”сига ўтказилсин ҳамда 
субсидияларни ажратишнинг мақсадга 
мувофиқлигини электрон платформа 
орқали онлайн текшириш тизими йўлга 
қўйилсин.

Бошланиши 1-бетда

Беларус ва Ўзбекистон: 

Ўзбекистон ва Беларус ўртасида дип-

ломатик муносабатлар ўрнатилганининг 
30 йиллигини кенг нишонлаш доираси-

да уюштирилган ушбу тадбирда Бела-

рус ижодий ҳамжамияти вакиллари, 
олий таълим муассасалари профессор-
ўқитувчилари ва талабалар, шу жумла-

дан, ушбу мамлакатда таҳсил олаётган 
ўзбекистонлик ёшлар иштирок этди.

Давра суҳбати икки мамлакат халқ-

лари адабиётининг буюк намоянда-

лари — Алишер Навоий, Заҳириддин 
Муҳаммад Бобур ҳамда Якуб Колас ва 
Янка Купала ижодига бағишланди.

ХАЛ¯ЛАР ªРТАСИДАГИ ДªСТОНА МУНОСАБАТЛАР
Мамлакатимиз элчихонаси ташаббуси билан  
“Беларус ва Ўзбекистон: шеърият воситасидаги дўстлик” 
мавзусида давра суҳбати ўтказилди.

Ўзбекистон Республикаси Президентининг
Ф А Р М О Н И

2022-2026 ЙИЛЛАРГА МªЛЖАЛЛАНГАН ЯНГИ ªЗБЕКИСТОННИНГ  
ТАРА¯¯ИЁТ СТРАТЕГИЯСИНИ “ИНСОНГА ЭЪТИБОР ВА СИФАТЛИ ТАЪЛИМ ЙИЛИ”ДА 

АМАЛГА ОШИРИШГА ОИД ДАВЛАТ ДАСТУРИ Тª¡РИСИДА
Бунда, субсидиялар ажратиш тўғри-

сидаги аризаларни Ягона интерактив 
давлат хизматлари портали орқали 
ёки исталган туман (шаҳар) давлат 
хизматлари марказлари орқали топши-

риш имкониятини яратиш ҳамда ортиқча 
бюрократик тўсиқлар ва бошқа кор-
рупциявий омилларни бартараф этиш 

таъминлансин.
4. Фуқароларнинг пенсия таъмино-

тини яхшилаш ва пенсионерларни қўл-

лаб-қувватлаш мақсадида, 2024 йил  
1 январдан бошлаб пенсионерга ҳи-

собланган, лекин ўз вақтида олинмаган 
пенсияни тўлаш муддати 12 ойдан  
24 ойга узайтирилсин.

5. Ногиронликни белгилашда фуқа-
роларга қўшимча енгилликлар яратиш 
мақсадида:

а) 2023 йил 1 апрелдан бошлаб ноги-

ронлик идоралараро электрон маълумот-

лар алмашинуви асосида ногиронлик 
белгилари аниқ кўриниб турган, анато-
мик нуқсонлари бўлган, шунингдек, но-
хуш клиник прогнозга эга касалликлар 

ва асоратларда фуқароларнинг иштиро-

кисиз белгиланади;
б) Камбағалликни қисқартириш ва 

бандлик вазирлиги (Б.Мусаев) 2023 йил 
1 апрелга қадар ногиронликни белгилаш-

нинг ижтимоий моделига босқичма-бос-

қич ўтиш концепцияси лойиҳасини кирит-

син, унда:
фуқароларнинг меҳнат қобилиятини 

йўқотганлик даражасидан келиб чиқиб но-

гиронликни белгилаш амалиётидан воз 
кечиб, унинг ўрнига жаҳон стандартлари 
асосида ногиронликни белгилашга ҳамда 
ногиронлиги бўлган шахсларнинг ҳаётга 
ижтимоий мослашуви ва уларнинг соғ-
лиғини қайта тиклашга;

ногиронлиги бўлган шахслар учун қу-
лай форматлардаги ахборот техноло-
гияларидан, имо-ишора тилидан ҳамда 
мулоқотнинг бошқа муқобил шакллари-

дан фойдаланиш имкониятларини яра-

тишга эътибор қаратилсин.
6. “Янги Ўзбекистон” массивларини ри-

вожлантириш ва аҳолининг уй-жойга бўл-

ган талабини қондириш мақсадида 2023 
йилда:

“Янги Ўзбекистон” массивлари ва 
161 та бошқа массивларда, жумладан, 
хусусий пудрат ташкилотлари томони-

дан янги уй-жойлар қуришнинг йиллик 
ҳажмлари 1,6 бараварга оширилиб, 90 

мингга етказилсин. Бунда, уй-жой ҳамда 
ижтимоий ва савдо объектларини ло-
йиҳалаштириш ва қуришда автотранс-
порт воситаларининг тураргоҳлари, шу 
жумладан, кўп қаватли ва ерости авто-
тураргоҳлар мажбурий равишда барпо 
этилиши таъминлансин;

32 минг нафар фуқарога бозор тамо-

йилларига асосланган ипотека кредитла-

ри, шунингдек, 11 минг нафар фуқарога 
бошланғич бадал ва фоиз тўловлари-
нинг бир қисмини қоплашга субсидиялар 
ажратиш учун Давлат бюджетидан етарли 
маблағлар йўналтирилсин;

аҳолини бозор тамойиллари асосида 
ипотека кредитлари орқали уй-жой би-
лан таъминлашнинг янги тартиби дои-

расида мулк ҳуқуқи асосида уй-жойга 
эга бўлмаган фуқаролар учун Тошкент 
вилоятида тажриба-синов тариқасида 

“Менинг биринчи уйим” дастури ишлаб 
чиқилиб, амалга оширилсин;

халқаро ва маҳаллий фонд биржа-

ларида “Ўзбекистон ипотекани қайта 
молиялаштириш компанияси” АЖнинг 
ипотека облигацияларини чиқариш ва 
жойлаштириш учун компаниянинг устав 

фонди 100 миллион АҚШ доллари эк-
вивалентига етказилсин. Бунда, ипотека 
облигацияларини жойлаштириш ҳисобига 
жалб қилинган маблағлар ипотека кре-
дитлари учун ресурс сифатида банк-

ларга жойлаштирилсин.
7. Ташаббусли бюджет амалиётини 

ҳамда маҳаллаларнинг молиявий муста-

қиллигини кенгайтириш мақсадида:
2023 йилда жамоатчилик фикри асоси-

да шакллантириладиган лойиҳаларни мо-

лиялаштириш учун Давлат бюджетидан 8 
триллион сўм, шундан “Обод қишлоқ” ва 
“Обод маҳалла” дастурлари учун 4 трил-
лион сўм йўналтирилсин;

2023 йилда маҳаллалар инфратузил-

масини ривожлантириш бўйича лойиҳа-

лар дастурлари доирасида амалга оши-

риладиган тадбирларни молиялаштириш 
учун Давлат бюджетидан 4 триллион сўм 

ажратилсин.
Иқтисодиёт ва молия вазирлиги (Ш.Куд-

биев) уч ой муддатда лойиҳаларни жа-
моатчилик фикри ва “Очиқ бюджет” 
порталида тўпланган овозлар асосида 
молиялаштиришнинг самарали тизи-
мини яратсин ва амалиётга киритсин.

Бунда, овоз бериш жараёнларини хо-
лис ва маъмурий аралашувларсиз таш-

киллаштиришнинг аниқ механизмларини 
жорий қилишга алоҳида эътибор қаратил-

син.
8. Таълим сифатини ошириш, соҳани 

илғор хорижий тажриба асосида ислоҳ қи-

лиш мақсадида:
а) 2023 йил 1 сентябрдан бошлаб ҳар 

бир туман (шаҳар)нинг биттадан умумий 
ўрта таълим муассасасида ўқувчиларни 
иккита хорижий тил ва битта касб-ҳу-
нарга ўргатиш амалиёти босқичма-босқич 
йўлга қўйилсин;

б) 2023/2024 ўқув йилидан бошлаб 

босқичма-босқич умумий ўрта таълим 
муассасаларида ўқувчиларни умуминсо-

ний ва миллий қадриятлар, ватанпарвар-

лик руҳида тарбиялаш, шунингдек, уларда 
коммуникатив кўникмалар, танқидий ва 
креатив фикрлаш, жамоа бўлиб ишлаш, 
тадқиқотчилик каби кўникмаларни шакл-

лантиришга йўналтирилган таълим дас-
турлари амалиётга киритилсин.

Бунда:
умумий ўрта таълим муассасаларининг 

1-4-синфларида ўқувчиларни илғор хо-

рижий тажриба асосида ишлаб чиқилган 
дарсликлар бўйича ўқитиш;

5-9-синфларда ўқувчиларга умумтаъ-

лим фанларидан таянч билимлар бе-

риш;
10-11-синф ўқувчиларининг қизиқиш 

ва қобилиятига мос бўлган ихтисослаш-

ган дастурлар асосида билим бериш ама-

лиёти жорий қилинсин;
в) 2023/2024 ўқув йилидан бошлаб 

республиканинг барча вилоятлари ва 
Тошкент шаҳрида бошланғич синф ўқув-
чиларини бепул овқат билан таъмин-
лаш йўлга қўйилсин.

Бунда, овқат турлари ўқувчиларнинг 
ёши ва соғлиғи ҳолатига кўра меъёр-
ланган ҳолда етказиб берилиши ҳамда 
санитария талабларига жавоб бериши 
таъминлансин;

г) 2023 йил 1 апрелдан бошлаб мак-
табгача таълим қамровини кенгайти-
риш мақсадида:

янги мактабгача таълим ташкилотлари 
фаолиятини кўп квартирали уйларнинг 
нотурар қаватларида ёки якка тартиб-
да қурилган уй-жойларни сотиб олиш 
ва кейинчалик уларни таъмирлаш ҳамда 
жиҳозлаш орқали ташкил этишга рухсат 
этилсин;

давлат-хусусий шериклик лойиҳаси 
доирасида ижарага берилган ер участка-

сида нодавлат мактабгача таълим таш-

килоти биносини қурган хусусий шерик 
томонидан ушбу бинонинг мазкур лойиҳа 
учун банк кредитлари бўйича гаровга 
қўйилишига оид чекловлар бекор қи-
линсин;

д) профессионал таълим тизимини 
ривожлантириш, меҳнат бозори ва иш бе-

рувчиларнинг талабларига мос бўлган ма-

лакали ўрта бўғин кадрларини тайёрлаш 
мақсадида:

2023/2024 ўқув йилидан бошлаб дав-
лат грантлари коллеж ва техникумлар-

нинг дуал таълим шакли бўйича ҳам 
ажратилсин;

2023 йил 1 сентябрга қадар Қора-

қалпоғистон Республикаси, вилоятлар 
ва Тошкент шаҳрида малакали хорижий 
экспертларни жалб қилган ҳолда Европа 
касбий таълим ва касбга ўқитиш сифа-
тини таъминлаш тизими талабларига 
тўлиқ жавоб берадиган 1 тадан намуна-
вий профессионал таълим муассаса-
лари фаолияти йўлга қўйилсин;

е) 2023 йил 1 апрелдан бошлаб:
профессионал таълим муассасаси 

педагогларининг базавий тариф ставка-

лари мос равишда умумий ўрта таълим 
муассасаси педагогларининг базавий та-

риф ставкаларига;
профессионал таълим муассасаси би-

ринчи ва иккинчи малака тоифасига эга 
бўлган, малака тоифасига эга бўлмаган 
олий маълумотли ҳамда олий маълумотга 
эга бўлмаган ишлаб чиқариш таълими 
усталарининг базавий тариф ставкалари 
тегишинча умумий ўрта таълим муассаса-

си биринчи ва иккинчи малака тоифали 
ўқитувчиси, олий маълумотли ўқитувчиси 
ҳамда ўрта махсус маълумотли ўқитув-

чисининг базавий тариф ставкаларига 
тенглаштирилсин.

9. Аҳолига бирламчи тиббий хизмат-

ларни яқинлаштириш ва фуқароларни 
сифатли тиббий хизматлар билан таъ-
минлаш, касалликларни эрта босқичда 
аниқлаш, шунингдек, беморларга қўшим-

ча қулайликлар яратиш мақсадида:
а) Соғлиқни сақлаш вазирлиги (А.Иноя-

тов):
2023 йилда 30 та оилавий поликлини-

ка, 110 та оилавий шифокор пункти ва 520 
тагача ихчам маҳалла тиббиёт пунктла-

рини ташкил этиш;
18-40 ёшли 12,6 миллион нафар аҳо-

лини профилактик кўрикдан ўтказиш, 40 
ёш ва ундан катта ёшдаги сурункали ка-

саллиги бўлмаган 6,3 миллион нафар 

аҳолини юрак қон-томир касалликлари ва 
қандли диабет, 3 миллион нафар аҳоли-

ни онкологик касалликларни эрта аниқ-

лаш бўйича скрининг текширувларидан 
ўтказиш;

спинал мушак атрофияси билан касал-

ланган 112 нафар болани дори воситала-

ри билан таъминлаш;
250 нафардан ортиқ заиф эшитувчи 

болада кохлеар имплантация операция-

ларини ўтказиш, шунингдек, бундай опе-

рациялар ўтказилган 132 нафар болада 
нутқ процессорларини алмаштириш чора-

ларини кўрсин;
б) вақтинча меҳнатга лаёқатсизлик 

варақалари ва бошқа тиббий маълу-
мотномаларни бериш босқичма-босқич 
электрон шаклга ўтказилсин. Бунда:

вақтинча меҳнатга лаёқатсизлик вара-

қалари ва бошқа тиббий маълумотнома-

ларни бериш Навоий ва Сирдарё вилоят-

ларида — 2023 йил 1 июлдан бошлаб, 
Тошкент шаҳри, Тошкент ва Самарқанд 
вилоятларида — 2023 йил 1 октябрдан 
бошлаб, республиканинг бошқа ҳудуд-

ларида — 2024 йил 1 январдан бошлаб 

электрон шаклга ўтказилсин.

2024 йил 1 январдан бошлаб вақтин-
ча меҳнатга лаёқатсизлик варақалари 
ва бошқа тиббий маълумотномаларни 
қоғоз шаклда талаб қилиш тақиқлансин;

в) 2023 йил 1 июлдан бошлаб Тош-

кент шаҳрида босқичма-босқич давлат 
тиббий суғуртаси механизмлари жорий 
этилсин;

г) 2023 йил якунига қадар ногирон-

лиги бўлган шахсларни амбулатор ва 
стационар шароитда бепул тиббий-иж-
тимоий реабилитация чоралари билан 
қамраб олиш кўлами 30 минг нафарга 
етказилсин.

10. Аҳоли орасида юқумли бўлмаган 
касалликларнинг олдини олиш, соғлом 
турмуш тарзини шакллантириш ва жис-

моний фаоллик даражасини ошириш мақ-

садида қуйидагиларни назарда тутувчи 
“Тўғри овқатланиш ва соғлом турмуш 
тарзи” умуммиллий ҳаракати йўлга қў-

йилсин:
аҳолига смартфон ва мобиль илова-

лар ёрдамида ўз соғлиғи ва овқатланиши-

ни назорат қилишни ўргатиш, тўғри овқат-

ланиш бўйича мобиль илова яратиш;
болаларга мўлжалланган носоғлом 

озиқ-овқат маҳсулотлари ва ичимликлар, 
болалар озиқ-овқат маҳсулотлари ҳамда 
энергетиклар, дори воситалари, биологик 
фаол моддалар рекламасига талаб ва 
чекловларни кучайтириш;

таълим муассасаларида болалар 
ва ёшлар учун тавсия этилмайдиган 
маҳсулотлар, шу жумладан, таркибида 
шакар, туз, трансёғлар миқдори юқори 
бўлган озиқ-овқат маҳсулотлари, таъм 
ва ранг берувчи қўшимчалар рўйхатини 
тасдиқлаш ва уларнинг истеъмолини ка-

майтириш;
маҳаллий маҳсулотлар турларидан ке-

либ чиқиб, аҳолининг ҳар бир хавф гуруҳи 
ва касаллик турлари учун алоҳида-ало-

ҳида соғлом овқатланишга қаратилган 
тавсияларни ишлаб чиқиш;

ёши, тана тузилиши, турмуш тарзи ва 
касалликларга мойиллигидан келиб чи-

қиб, болалар, катталар ва кексалар учун 
қисқа тўғри овқатланиш бўйича тавсия-
лар, соғломлаштириш машқлари ва ги-
гиена қоидалари тўпламини яратиш;

иш жойларида ходимларнинг жис-
моний тарбия билан шуғулланиши ва 
соғлом овқатланиши учун зарур шарт-
шароитларни яратиш.

11. 2023 йил 1 апрелдан бошлаб 
Ўзбекистон Республикасида меҳнат 
фаолиятини амалга ошириш ҳуқуқига 
доир тасдиқнома амал қилиш муддати 
давомида чет эл фуқаролари хориждан 
олиб келинган шахсий автотранспорт 
воситасини олиб чиқиб кетиш мудда-
тини узрли сабабларга кўра ўтказиб 
юборганда, қонунчилик ҳужжатларида 
белгиланган йиғимни тўлашдан озод 
этилсин.

12. Тадбиркорлик субъектларининг 
ҳуқуқий ҳимоясини янада кучайтириш 

мақсадида 2023 йил 1 июлдан бошлаб 

тадбиркорлик субъектларига нисбатан 
янги турдаги жавобгарлик ва жазо чора-

ларини жорий этишга уч йиллик морато-
рий ўрнатилсин.

Адлия вазирлиги (А.Ташкулов) Бош 
прокуратура (Н.Йўлдошев) билан бирга-

ликда бир ой муддатда савдо ёки хизмат 
кўрсатиш қоидаларини бузганлик учун 
жиноий жавобгарликни маъмурий юрис-
дикцияга ўтказиш орқали бекор қилишни 
назарда тутувчи қонун лойиҳасини ишлаб 
чиқсин ва белгиланган тартибда Вазирлар 
Маҳкамасига киритсин.

13. Қишлоқ хўжалигини сув ресурс-
лари билан барқарор таъминлаш мақ-

садида 2023 йилда:

сув ресурсларини бошқаришда узлук-

сиз тизимни йўлга қўйиш ҳамда сувни 
тежайдиган рақамли технологияларни 
жорий қилиш ҳисобига сувни етказиб 
беришдаги табиий йўқотишлар ҳажми 

10 фоизгача камайтирилиши;
қишлоқ хўжалиги ерларини суғориш 

ва балиқ етиштириш (ўстириш) учун фой-

даланиладиган сув ҳажми бўйича солиқ 
ставкасини ошириш орқали сув солиғи 
бўйича тушумларнинг бир қисми ту-

манларда суғориш хизматларини ривож-

лантириш, ариқ, зовур ва каналларни бе-

тонлашга йўналтирилиши таъминлансин.
Сув хўжалиги вазирлиги (Ш.Хамраев) 

2023 йил якунига қадар:
а) сув ресурсларини бошқаришда ра-

қамли технологияларни кенг жорий қи-

лиш, сув тежовчи технологиялардан фой-

даланиш, зарур ирригация ва мелиорация 
тадбирларини ўз вақтида амалга ошириш 
орқали камида 7 миллиард метр куб сув 
иқтисод қилинишини ҳамда 300 минг гек-
тар майдонда такрорий экинларни суғо-

ришга йўналтирилишини таъминласин;
б) Иқтисодиёт ва молия вазирлиги 

(Ш.Кудбиев) билан биргаликда:
сувнинг ҳисобини очиқ-ошкора юритиш 

тизимини жорий этиш мақсадида 13 минг-
та сув хўжалиги объектларини рақамлаш-

тириш билан боғлиқ барча харажатларни 
Давлат бюджети маблағлари ва халқаро 
молия институтлари грантлари ҳисобидан 
молиялаштириш;

16 та йирик насос станцияларини дав-

лат-хусусий шериклик асосида модерни-

зация қилиш чора-тадбирларини ишлаб 
чиқиб, тасдиқлаш учун киритсин.

14. Адолат ва қонун устуворлигини 
мустаҳкамлаш, инсон ҳуқуқ ва эркин-
ликларига сўзсиз риоя этилишини таъ-
минлаш борасида қуйидагиларни назар-

да тутувчи қонун лойиҳалари белгиланган 
тартибда Олий Мажлис Қонунчилик пала-

тасига киритилсин:
жиноятларни тергов қилиш жараёнида 

“Хабеас корпус” институтини қўллаш 

амалиётини янада кенгайтириш мақсади-

да тинтув ўтказиш, телефон сўзлашувла-

рини эшитиб туриш ва мулкни хатлашга 
санкция бериш ваколатини прокурор-
лардан судларга ўтказиш;

жиноят ишини судларга айблов хулоса-

си (айблов далолатномаси) ва ҳимоячи 
фикри билан бирга тақдим этиш тарти-

бини жорий этиш;
адвокатлик фаолияти билан шуғулла-

ниш ҳуқуқини берувчи лицензияни олиш 
учун юридик мутахассислик бўйича ками-

да икки йиллик иш стажига эга бўлиш 

талабини бекор қилиш.
Олий суд (Б.Исламов), Адлия вазир-

лиги (А.Ташкулов) ва Бош прокуратура 
(Н.Йўлдошев) мазкур бандда назарда 
тутилган масалалар бўйича тегишли қо-
нунлар лойиҳаларининг Давлат дасту-
рида белгиланган муддатларда ишлаб 
чиқилиб, киритилишини таъминласин.

15. Йўл ҳаракати хавфсизлигини таъ-

минлаш соҳасини “шаҳар автомобиллар 
эмас, балки пиёдалар учун” ғояси асо-

сида ислоҳ қилиш мақсадида:
а) 2023 йил 1 апрелдан бошлаб Тош-

кент ва Нукус шаҳарларида ҳамда ви-

лоятлар ва туманларнинг марказларида 

транспорт воситалари ҳаракатланиши-

нинг энг юқори тезлиги соатига 70 кило-
метрдан 60 километргача туширилсин;

б) 2023 йил 1 декабрдан бошлаб 
транспорт воситасининг эгасига транс-

порт воситасини бошқариш ҳуқуқи ўтка-

зилган шахс билан биргаликда тегишли 
ҳуқуқни белгиловчи ҳужжатни (ишончнома 
ва бошқалар) тақдим этган ҳолда, давлат 
йўл ҳаракати хавфсизлиги хизмати орган-

ларини транспорт воситасини бошқа-
риш ҳуқуқини ўтказганлиги ҳақида ха-
бардор қилиш ҳуқуқи берилсин.

Бунда, хабарнома олинган кундан 
бошлаб ваколатли орган томонидан Йўл 
ҳаракати хавфсизлиги хизматининг 
Ягона автоматлаштирилган ахборот-
таҳлил тизимига тегишли ўзгарти-
ришлар киритиш ҳамда ушбу транспорт 
воситасида содир этилган йўл ҳаракати 
қоидалари бузилганлиги учун бош-
қариш ҳуқуқи ўтказилган шахсга нис-
батан маъмурий баённома расмий-
лаштириш тартиби жорий этилиши 
белгилансин.

16. Адлия вазирлиги, “Тараққиёт стра-

тегияси” маркази ва “Юксалиш” умуммил-

лий ҳаракати:
Давлат дастури амалга оширилиши-

нинг боришини тизимли мониторинг қи-
лиш, уни сифатли ва ўз вақтида бажа-
риш учун қўшимча чоралар кўриш бўйича 
тавсияларни ишлаб чиқсин;

Давлат дастурида назарда тутилган 
норматив-ҳуқуқий ҳужжатлар лойиҳала-

рининг сифатли ва ўз вақтида ишлаб 
чиқилиши ҳамда келишилишида ама-
лий ёрдам кўрсатиб борсин;

Давлат дастурини амалга ошириш 
якунларига бағишланган ахборот-таҳли-
лий шарҳларни тайёрлаш, уларни хо-
рижий тилларда эълон қилиш ва кенг 
тарқатишни таъминласин;

мониторинг натижалари тўғрисида-
ги ахборотни ҳар ойда 2022–2026 йил-

ларга мўлжалланган Янги Ўзбекистоннинг 
тараққиёт стратегиясини амалга ошириш 
бўйича республика комиссиясига киритиб 
борсин.

17. Ахборот ва оммавий коммуника-

циялар агентлиги (А.Ходжаев), Ўзбе-

кистон Миллий телерадиокомпанияси 
(А.Хаджаев) ва Ўзбекистон Миллий ах-

борот агентлиги (А.Кўчимов) мунтазам 
равишда Давлат дастурининг мақсад ва 
вазифалари, шу жумладан, машҳур дав-
лат арбоблари, тажрибали сиёсатшу-
нос, ҳуқуқшунос, иқтисодчи ва бошқа 
мутахассислар иштирокида кенг шарҳ-

лаб борилишини ҳамда унинг мазмун-мо-

ҳияти жамоатчиликка тушунтирилишини 
таъминласин.

18. Мазкур Фармон ижросини самара-

ли ташкил қилишга масъул ва шахсий жа-

вобгар этиб вазирликлар ва идоралар 
раҳбарлари, Қорақалпоғистон Респуб-
ликаси Вазирлар Кенгаши Раиси, ви-
лоятлар ва Тошкент шаҳри ҳокимлари 

белгилансин.
Фармон ижросини муҳокама қилиб 

бориш, ижро учун масъул ташкилот-

лар фаолиятини мувофиқлаштириш ва 
назорат қилиш 2022–2026 йилларга 
мўлжалланган Янги Ўзбекистоннинг 
тараққиёт стратегиясини амалга оши-
риш бўйича республика комиссиясига 

юклансин.
Амалга оширилган чора-тадбирлар 

тўғрисида ҳар чоракда Ўзбекистон Рес-

публикаси Президентига ахборот киритиб 
борилсин.

Ўзбекистон Республикаси
           Президенти                            Ш. МИРЗИЁЕВ

Тошкент шаҳри, 
2023 йил 28 февраль

Маърузачилар ўз чиқишларида ўзбек 
ва беларус халқлари ўртасидаги дўс-

тона муносабатлар асрлар оша барча 
синовларга дош бериб, ҳозирги босқич-

да икки давлат ўртасидаги алоқалар 
учун мустаҳкам асос яратгани ва бунда 
 дунёга донг таратган улуғ сиймолари-

мизнинг ҳиссаси улканлигини алоҳида 
таъкидладилар.

Хусусан, Беларус Ёзувчилар уюшма-

си раисининг биринчи ўринбосари Еле-

на Стельмах икки мамлакат адабиётшу-

носларининг ҳамкорлиги узоқ тарихга 
бориб тақалиши ва бу ҳамкорлик халқ-

ларимизнинг бир-бирига янада яқинла-

шишига хизмат қилаётганини қайд этди.  
— Таниқли ўзбек адибларининг 

асарлари беларус тилига ҳамда 

 беларуснинг етакчи шоирлари ижоди 
ўзбек тилига таржима қилинаётгани 
бунинг яққол далилидир, — деди Еле-

на Стельмах. — Жумладан, Алишер 
Навоийнинг беларус тилига ўгирилган 
“Маҳбуб ул-қулуб”, Эркин Воҳидовнинг 
“Ўзбегим” қасидаси ва бошқа ўзбек 
адиблари ижоди беларуслик китобхон-

ларнинг эътиборини қозонмоқда.
Беларус адабиётининг асосчила-

ридан бири, ёзувчи, шоир ва жамоат 
арбоби Якуб Колас хотира-ёдгорлик 
музейи мутасаддиси, адибнинг че-

вараси Василина Мицкевич беларус-

нинг атоқли намояндаси ўз оиласи 
билан 1941 йил июнь ойидан 1943 
йилнинг ноябрь ойига қадар Тошкент-

да яшаганини ва ўзбек халқи ҳамда 
унинг ҳамкасблари уни дўстона қар-

шилаганини қайд этди.
— Якуб Колас ўзбек-беларус халқ-

лари ўртасидаги дўстона ва биродар-

лик муносабатларининг янада мус-

таҳкамланишига улкан ҳисса қўшган. 
Айниқса, унинг Ўзбекистон ҳақида ёз-

ган “Ўзбекистон”, “Чимён”, “Солор” каби 

шеърларида икки халқнинг мустаҳкам 
дўстлиги улуғлангани бунга яққол ми-

солдир, — деди Василина Мицкевич.
Давра суҳбати давомида Алишер 

Навоий ҳамда Заҳириддин Муҳаммад 
Бобур ҳаёти ва ижоди акс этган видео-

лавҳалар намойиш этилди. Талабалар 
томонидан буюк аждодларимиз қала-

мига мансуб ғазаллардан парчалар 
ўқилди ва саҳна кўринишлари намо-

йиш қилинди.
Тадбир якунида Ўзбекистон ва Бе-

ларус ўртасида дипломатия муноса-

батлари ўрнатилганининг 30 йиллиги 
муносабати билан ўзбек-беларус ҳам-

корлигини мустаҳкамлашга қўшган му-

носиб  ҳиссалари учун Беларус Ёзув-

чилар уюшмаси, Республика ёшлар 
маркази ва Олий таълим муассасала-

ри битирувчилари халқаро уюшмаси 
раҳбариятига мамлакатимиз диплома-

тия миссияси номидан  фахрий ёрлиқ-

лар топширилди.

“Дунё” АА
     Минск



Давр нафаси

КЕЙИНГИ ЙИЛЛАРДА ФАРҒОНА ПОЛИТЕХНИКА 
ИНСТИТУТИ ОЛИМЛАРИНИНГ АМАЛИЙ 
ИЗЛАНИШЛАРИ ТУФАЙЛИ ҲАЁТГА ТАТБИҚ 
ЭТИЛАЁТГАН ИЛМИЙ ИШЛАНМАЛАР КЎЛАМИ 
ҲАМ КЕНГАЙИБ БОРМОҚДА. БУ АҲОЛИ 
ХОНАДОНЛАРИ, ФЕРМЕР ХЎЖАЛИКЛАРИ ВА 
ТОМОРҚА ИССИҚХОНАЛАРИНИ МУҚОБИЛ ЭЛЕКТР 
МАНБАЛАРИ БИЛАН ТАЪМИНЛАШДА ЯНГИ 
ИМКОНИЯТ ЭШИКЛАРИНИ ОЧАДИ.

32023 йил 1 март, 41-сон

Шу кунга қадар маҳалла фуқаролар 
йиғинида намунавий лойиҳалар асоси-

да қурилган 122 хонадон қуёш панел-

лари билан жиҳозланди. Ушбу хонадон-

ларнинг бир ойлик ўртача истеъмоли 72 
минг 500 кВт. соатни, яъни  21,4 мил-

лион сўмлик электр энергиясини таш-

кил этади. Ўрнатилган қуёш панелла-

ри орқали 48 минг 700 киловатт-соат, 
бошқача айтганда, 14,4 миллион сўм-

лик электр энергияси ишлаб чиқаришга 
эришилди. Натижада хонадонларнинг 
бир ойлик электр энергияси истеъмоли 
23 минг 780 киловатт-соатгача камайди. 
Бу умумий ҳисобда 7 миллион сўмдан 
ортиқ маблағни иқтисод қилиш имко-

ниятини бермоқда.
— Маҳалламизда тежамкор электр 

энергиясидан фойдаланиш истагида 
бўлган фуқаролар кўпайиб боряпти, 
— дейди маҳалла фуқаролар йиғини 
раиси Дилшоджон Каримов. — Айни 
кунда хонадонларда бўлиб, бу борада 
Президентимиз ва ҳукуматимиз томо-

нидан яратиб берилаётган имтиёз ва 
имкониятлар ҳақида тушунтириш-тар-

ғибот ишларини юритяпмиз. Уларга қув-

вати 1 кВт. соатдан 3 кВт. соатгача бўл-

ган қуёш панелларидан фойдаланиш 
таклиф этилмоқда. Дастлабки ойнинг 
ўзида бундай жиҳозлар ўрнатиш иста-

гини билдирган 20 дан ортиқ хонадон 
“Машъал” қуёш панеллари ишлаб чи-

қарувчи корхона билан шартнома им-

золади. Янги тизим истеъмолчиларни 
узлуксиз ва сифатли электр энергияси 
билан таъминлашда ўзига хос қулай-

ликларга эга. Мулоқот жараёнида унинг 
афзалликлари, ўрнатилгандан кейин 
ишлатиш тартиблари хусусида зарур 
тушунча ва қўлланма материаллари би-

лан таъминлаяпмиз. 
Электр энергиясидан фойдаланиш 

ҳажми йилдан-йилга ортиб бораётган 
бир пайтда муқобил электр энергияси-

дан фойдаланиш борасида бошланган 
ташаббус ҳар жиҳатдан қулай ва сама-

рали экани билан эътиборни тортади.
Кейинги йилларда аҳоли сони, янги 

қурилаётган хонадонлар, янги иқтисо-

дий қувватларнинг ишга тушиши электр 
энергиясига бўлган талабни бир неча 
баробар оширмоқда. Бу эса электр 
энергияси ишлаб чиқариш ҳажмини кў-

пайтириш, тежамкор воситалар ҳамда 
муқобил энергия манбаларидан кенг 
фойдаланишни тақозо этяпти.

— Қайта тикланувчи энергия манба-

ларини кенг жорий этиш борасида аниқ 
режа ва чора-тадбирлар ишлаб чиқил-

ди, — дейди Фарғона тумани ҳокими 
ўринбосари Отабек Абдураҳмонов. — 
Жорий йил 1 апрелдан бошлаб умумий 
қуввати 100 кВт.гача бўлган қайта тик-

ланувчи энергия манбалари қурилма-

ларини ўрнатган жисмоний ва юридик 

шахслар ушбу қурилмалар бўйича мол-
мулк солиғи, қурилмалар билан банд 
бўлган участкалар бўйича ер солиғи 
ҳамда юридик шахслар томонидан уму-

мий тармоққа сотган электр энергияси 
учун олган фойдасидан ҳисобланади-

ган фойда солиғи тўлашдан, улар фой-

даланишга топширилган пайтдан эъти-

боран уч йил муддатга ўрнатилаётган 
қуёш панелларининг қувватига нисба-

тан 25 фоиздан кам бўлмаган қувватга 
эга электр энергиясини сақлаш тизими 
билан ўрнатилган бўлса, ўн йил муддат-

га озод этилиши каби имтиёзлар берил-

гани айни муддао бўлди. Бугунги кунга 
қадар таъминотчилар томонидан Хитой 
ва Жанубий Кореядан олиб келинган 
қуввати 0,6 МВт. бўлган қуёш панелла-

ри 17 та давлат идораси ва ижтимоий 
соҳа объекти ҳамда 3 та тадбиркорлик 
субъектига ўрнатилди. Янги лойиҳа ва 
ташаббусларни қўллаб-қувватлашда 
Президентимизнинг жорий йил 16 фев-

ралдаги “2023 йилда қайта тикланувчи 
энергия тежовчи технологияларни жо-

рий этишни жадаллаштириш чора-тад-

бирлари тўғрисида”ги қарори муҳим 
дастуриламал бўлаётир. Айни кунда 
электр энергияси билан боғлиқ тақчил-

ликни қоплаш мақсадида 46 та ижти-

моий соҳа объекти ва давлат идорасига 
умумий қуввати 0,5 МВт. бўлган қуёш 
панеллари, 2,5 минг литрли гелиокол-

лектор ўрнатиш режалаштирилмоқда. 
Шунингдек, 242 та аҳоли хонадони ва 
66 та тадбиркорлик субъектига умумий 
қуввати 1,3 МВт. бўлган қуёш панелла-

ри, Шоҳимардон қишлоғининг 3 та ҳу-

дудида лойиҳа қиймати 90,6 миллиард 
сўм бўлган 4 МВт.ли кичик ГЭСлар, 
фойдаланишга топшириладиган 10 та 
кўп қаватли уйларда жами қуввати 0,2 

МВт.ли қуёш панеллари ўрнатиш бора-

сида иш олиб боряпмиз. 
Таҳлилларга кўра, тумандаги та-

биий газ тақчиллиги 5,8 миллион метр 
кубни ташкил қилади. Бунинг олдини 
олиш мақсадида 24 та ижтимоий соҳа 
объекти ва кўп қаватли уй ҳамда 13 та 
тадбиркорлик субъектини кўмир ёқил-

ғисига ўтказиш учун 13,5 минг тонна 
кўмир жамғариш чоралари кўрилмоқ-

да. Бундан ташқари, туманда “Huadian 
Engineering” компаниясининг тўғридан-

тўғри инвестицияси ҳисобига умумий 
қуввати 100 МВт. бўлган қуёш фотоэ-

лектр станцияси қуриш бўйича мемо-

рандум имзоланди.
 

“АҚЛЛИ” ЛОЙИҲАЛАР 

Муқобил энергиядан фойдаланиш-

да катта имкониятлар бор. Қулай гео-
график жойлашув, йилнинг ўртача 320 
куни қуёшли экани, юқори даражадаги 
илмий салоҳият шамол ва қуёш энерге-

тикаси учун зарур қурилмаларни ишлаб 
чиқаришни кенгайтириш имконини бер-

моқда. 

— Институтимиз олимлари томони-

дан энергиятежамкор технологиялар 
бўйича бир қатор ишлар қилинган. Бун-

га “Ақлли уй” концепцияси, хонадондаги 
электр жиҳозларини масофадан бош-

қариш, ҳароратни сезувчан қўшимча 
қурилмалар каби истиқболли лойиҳа-

ларни мисол қилиб кўрсатиш мумкин, — 
дейди Фарғона политехника институти 
энергетика факультети декани, техни-

ка фанлари бўйича фалсафа доктори 
Мирсоли Ўзбеков. — Қуёш панеллари 
билан жиҳозланган “Ақлли соябон” ло-

йиҳасида дам олиш пайтида қўл теле-

фонларини зарядлаш, бепул Wi-Fi хиз-

матидан фойдаланиш, тунги пайтларда 
атрофни ёритиш имконияти мавжуд. 

Мазкур лойиҳа вилоят ҳокимлиги то-

монидан молиялаштирилиб, уни вилоят 
театр концерт саройи атрофига ўрнатиш 
режалаштирилган. “Қуёш-ҳаво иситки-

чи” лойиҳаси Олтиариқ инновацион ҳу-

дудидаги хонадонларда муваффақият-

ли синовдан ўтди. Бунда ташқаридаги 
ҳаво шиша ўтказмалар орасидан ўтиши 
жараёнида бир неча баробар исийди ва 
ичкарига юқори ҳарорат олиб киради. 
Натижада иссиқхоналарни қиш мавсу-

мида электр энергияси сарфлаб иси-

тишга ҳожат қолмайди.
 

ШАМОЛНИ “ЖИЛОВЛАШ”

Шамол энергиясидан фойдаланиш 
деярли янги йўналиш ҳисобланади. 
Фарғона водийси иқлим шароитида бу 
муқобил электр ресурсларини “жилов-

лаш” ва ундан самарали фойдаланиш-

да ўзига хос имкониятлар бор.   Айниқса, 

“Қўқон шамоли” номи билан машҳур 
табиат ҳодисаси бу борада катта имко-

ниятларга эга. Шамолнинг бошланиш 
жойи Бешариқ тумани ҳисобланади. У 
32-35 м/с тезлик билан йилига ўртача 
40 кун эсади. Бундан ташқари, Қўқон 
шаҳрига яқин жойлашган туманларда 
паст 3-5 м/с тезликда эсувчи шамоллар 
давомийлиги йилига 90-120 кун. Бу ша-

мол электр тизимларидан фойдаланиш 
орқали ҳудудларнинг электр энергияси-

га бўлган талабини маълум даражада 
камайтиришга ёрдам беради.

— Шамол энергиясидан фойдала-

ниш йўналиши тез ривожланаётган 
соҳалардан бири, — дейди Фарғона 

политехника институти энергетика фа-

культети докторанти Бекзоджон Бой-

назаров. — Бу энергиянинг йиллик 
потенциали 2,2 миллион тонна нефть 
эквивалентига тенг. Ҳозирги кунда 
шамол энергиясидан фойдаланишни 
кенгайтириш мақсадида қуввати 3 кВт. 
бўлган шамол электр станцияси ишга 
туширилиб, техник имкониятлари си-

новдан ўтказилмоқда.
Шамол энергиясидан фойдаланиш 

қурилмаси аҳоли ва кичик ишлаб чиқа-

риш тармоқларининг арзон электр энер-

гиясидан фойдаланишлари учун хизмат 
қилади. Қурилманинг техник кўрсаткич-

ларини синаш жараёни тугаллангандан 
сўнг кенг миқёсда ишлаб чиқаришга жо-

рий этилади. Паст айланишдан юқори 
қувватда энергия ишлаб чиқарадиган, 
шунингдек, светофор ва йўл чироқлари-

ни доимий электр энергияси билан таъ-

минлайдиган генераторлар яратиш ва 
ишлаб чиқаришга жорий этиш борасида 
ҳам лойиҳалар амалга оширилмоқда.

ЯНГИ ИМКОНИЯТЛАР

“Фарғона иссиқлик электр маркази” 
АЖ нафақат вилоятда, балки респуб-

лика энергетика соҳасида ҳам ўз ўрнига 
эга. Корхонанинг фаолият тури электр 
ва иссиқлик энергияси ишлаб чиқариш 
ҳисобланади. У Ўрта Осиё ягона энер-

гия тизимига уланган. Ишлаб чиқарилган 
электр энергияси 4 та 110 кВт. тизимли 
ҳаво линиялари орқали узатилади. 

Бу ерда электр энергияcи ишлаб 
чиқаришни кўпайтириш, сифатини ях-

шилаш, маҳсулот таннархини камайти-

ришда муқобил энергиялардан фойда-

ланиш борасида истиқболли лойиҳалар 
амалга ошириляпти. Натижада кам 
харажат қилган ҳолда кўп ва сифатли 
электр энергияси ишлаб чиқариш имко-

ниятлари кенгайди.   
— Ўтган икки йилда 7 МВт. ҳамда 17 

МВт. қувватга эга газ-турбина қурилма-

лари ишга туширилди, — дейди жамият 
бош директорининг маҳаллийлашти-

риш ва саноатда кооперация алоқала-

рини кенгайтириш ҳамда ахборот-тех-

нология масалалари бўйича биринчи 
ўринбосари Бахтиёр Эгамбердиев. — 
Замонавий, юқори самарали ва те-

жамкор 17 МВт. қувватга эга газ-турбина 
ускунаси бир соатда 17 минг кВт. электр 
ва 19 Гкал. иссиқлик энергияси ишлаб 
чиқаради. Фарғона водийсида электр 
энергияси танқислигини бартараф этиш 
йўналишида қўйилган илк қадамлар-

дан бири бўлган мазкур лойиҳа электр 
энергияси қувватларини ошириш ва 
истеъмолчилар эҳтиёжини қондириш, 
тармоққа қўшимча энергия узатиш им-

кониятини яратди. Натижада электр 
ва иссиқлик энергияси ишлаб чиқариш 
ҳамда етказиб бериш миқдори сезилар-

ли даражада ошди, йилига 3,2 миллион 
куб метр табиий газ тежаб қолиш имко-

нияти яратилди. 
Бугунги кунда ишлаб чиқариш қув-

ватларини янада кенгайтириш, тар-

моққа қўшимча электр энергияси уза-

тиб беришни ташкил этиш мақсадида 
амалдаги турбогенераторларга қў-

шимча 50 МВт. қувватга эга “К-50-1.3” 
уланган турбина лойиҳасини амалга 
ошириш юзасидан амалий ишлар олиб 

бориляпти. Бу лойиҳа мавжуд электр 
энергияси ишлаб чиқаришга мўлжал-

ланган турбиналарни максимал қувват 
ва тежамкор режимда ишлатиш имко-

нини беради.
Бундан ташқари, “Яшил иқтисодиёт” 

ва XXI аср барқарор иқтисодий тарақ-

қиёт асослари бўлган қайта тикланув-

чи энергия манбаларидан самарали 
фойдаланилмоқда. Шу мақсадда “ALL 
Solar” компанияси томонидан ишлаб 
чиқарилган қурилмалар харид қилин-

ди. Айни кунда умумий қуввати 13 кВт. 
соатга тенг бўлган 3 та қуёш батареяси, 
соатига 10,3 кВт. электр энергияси иш-

лаб чиқарувчи қуёш панели токида иш-

лайдиган чироқлар, 75 кВт. қувватга эга 
бўлган 3 та насос ускунасига частота ўз-

гартиргич қурилмаси ва умумий сиғими 
200 литр бўлган қуёш сув иситкичи ишга 
туширилди.

— Қайта тикланувчи энергия манба-

лари барқарор ишламоқда. Улар ишга 
туширилгандан буён жами 280 минг кВт.
соат қўшимча электр энергияси ишлаб 
чиқарилди. Бу йўналишда янги истиқ-

болли лойиҳаларни қўллаб-қувватлаш, 
амалиётга жорий этиш борасида изла-

нишлар олиб боряпмиз, — дейди “ALL 
Solar” компанияси ишлаб чиқариш-тех-

ник бўлими бошлиғи Илҳомжон Хўжаев.
Тадқиқотчиларнинг айтишича, дунёда 

1 квадрат метр майдон учун энергия сар-

фи йилига 120-150 кВт.соатни ташкил 
этади. Мамлакатимизда эса худди шун-

ча ҳажмдаги майдон учун 390 кВт.соат 
энергия сарфланмоқда. Келгуси ўн-ўн 
беш йилда аҳоли ва иқтисодиёт тармоқ-

ларида электр энергиясига бўлган талаб 
икки баробар кўпайиши инобатга олинса, 
нафақат электр энергияси ишлаб чиқа-

риш ҳажмини ошириш, балки барча со-

ҳада энергиятежамкор воситалар ҳамда 
муқобил энергия манбаларидан фойда-

ланиш талаб қилинади.

САМАРАЛИ УСУЛЛАР

Қува тумани Толмозор маҳалласи ҳу-

дудидан ўтувчи Жанубий Фарғона кана-

ли ўзанида соатига 300 киловатт электр 
энергияcи ишлаб чиқариш қувватига эга 
ГЭС қуриш ишлари поёнига етди. Янги 
қувватларнинг ишга туширилиши аҳоли 
ва бошқа ишлаб чиқариш тармоқларини 
арзон ва сифатли электр манбаи билан 
таъминлаш имконини беради. Бу ерда 

сувнинг оқиши ҳисобига айланадиган 
чархпалакдаги махсус қурилма поршен-

лар ҳаракатини таъминлайди ва сувни 
70 метр баландликка кўтариб беради. 

Янги қурилма тумандаги “Баҳор” 
фермер хўжалиги билан ҳамкорлик-

да амалга оширилган лойиҳа бўлиб, 
электр тармоқлари етиб бормаган ҳу-

дудларда ҳам экинларни суғориш, ҳо-

силдорликни оширишда яхши самара 
кўрсатади. Бундан ташқари, Қувасой 
шаҳридан оқиб ўтган Исфайрамсойда 

уйирмали микро ГЭСлар қуриш лойи-

ҳаси таклиф этилмоқда. Бу лойиҳа сув 
миқдори кам бўлган ўзанларда ҳам ар-

зон ва экологик тоза электр энергияси 
ишлаб чиқаришда қўл келади.

— Вилоятимизда муқобил электр 
энергияси ишлаб чиқариш орқали ис-

теъмолчиларнинг энергияга бўлган 
эҳтиёжини қондириш борасида катта 
имкониятлар мавжуд, — дейди Фарғо-

на политехника институти профессори, 
техника фанлари доктори Сирожиддин 
Эргашев. — Биргина “Сирдарё-Сўх” ир-

ригация тармоқлари ўзанининг ўзида 
200 дан ортиқ микро ГЭСлар қурса бў-

лади. Бундан ташқари, “Қудаш”, “Водил”, 
“Болтакўл”, “Қува” ГЭСлари фаолиятини 
тиклаш орқали муқобил электр энергия-

си ишлаб чиқариш чоралари кўриляпти. 
Кейинги йилларда Фарғона политех-

ника институти олимларининг амалий 
изланишлари туфайли ҳаётга татбиқ 
этилаётган илмий ишланмалар кўлами 
ҳам кенгайиб бормоқда. Бу аҳоли хона-

донлари, фермер хўжаликлари ва то-

морқа иссиқхоналарини муқобил электр 
манбалари билан таъминлашда янги 
имконият эшикларини очади.

Ана шундай истиқболли лойиҳалар-

дан бири Андижон вилоятининг Мар-

ҳамат туманидан оқиб ўтувчи Катта 
Фарғона каналида амалга оширилди. 
Бу ерда микро ГЭС фойдаланишга топ-

ширилди. Лойиҳага 1 миллиард сўм 
маблағ йўналтирилди. Натижада 200 
дан ортиқ хонадонни арзон ва сифатли 
электр энергияси билан таъминлаш им-

конияти яратилди. 
— Лойиҳанинг афзаллиги шундаки, 

у қайта тикланувчи манба ёрдамида 
ишлаётгани сабабли таъминот билан 
боғлиқ узилиш ва кучланишлар кузатил-

майди, — дейди тадқиқотчи олим До-

ниёр Ботиров. —  Микро ГЭСимиз тўрт 
қисмдан иборат бўлиб, асосий қисми 
турбина ва магнитли паст айланишли ге-

нераторлар, электрон блоклар ва электр 
энергиясини электр тармоғига узатиб бе-

радиган инвентарлардан иборат. Микро 
ГЭС уч босқичда ишлаб, кунига 1 минг 
200 киловатт электр энергиясини  тар-

моққа ташлаб беради. 
Соатига 150 қувватда ишлаётган 

қурилмадан ҳозирда қўшимча манба 
сифатида фойдаланиляпти. Синов жа-

раёнлари якунланса, истеъмолчилар  
умумий тармоқдан узилиб, фақат гидро 
электр станцияси орқали электр энер-

гияси билан таъминланади.
Фарғона вилоятидаги 875 904 ис-

теъмолчига йил давомида 5 миллиард 
319,7 миллион кВт. соат электр энергия-

си етказиб берилади. Аҳоли хонадон-

лари, ижтимоий соҳа объектлари, шу-

нингдек, улгуржи истеъмолчи биноларга 
муқобил энергия ускуналарини ўрнатиш 
ҳисобига электр энергияси сарфини се-

зиларли равишда қисқартириш мумкин.
— Айни кунда вилоятимизда “Қуёш-

ли хонадон” лойиҳаси асосида муқобил 
энергия манбаларидан фойдаланиш 
борасида амалий ишлар олиб бориляп-

ти, — дейди “Фарғона ҳудудий электр 
тармоқлари корхонаси” АЖ матбуот 
котиби Абдуваҳоб Турдиев. — Шу кунга 
қадар 3134 та объектга 5,9 МВт.ли қуёш 
электр панеллари ўрнатилиб, ишга ту-

ширилди. Шунингдек, “Klintek Insaat ve 
Enerji” компанияси билан ишлаб чиқи-

лаётган инвестицион лойиҳа доирасида 
экологик тоза технологияларни татбиқ 
этган ҳолда, чиқиндини қайта ишлаш 
орқали энергия ишлаб чиқариш кўзда 
тутилмоқда. Қиймати 170 миллион евро 

бўлган корхона ишга туширилгач, куни-

га 52 МВт. электр энергияси ишлаб чи-

қарилади. 
Хулоса қилиб айтганда, водийда, 

жумладан, Фарғона вилоятида муқо-

бил энергия ишлаб чиқариш ва ундан 
самарали фойдаланиш борасида кат-

та имкониятлар бор. Бунинг учун қулай 
географик жойлашувдан, қуёшли кун-

лардан, шамолдан, юқори даражадаги 
илмий салоҳиятдан тўғри фойдаланил-

са кифоя. 

Расулжон КАМОЛОВ,
“Янги Ўзбекистон” мухбири

Бошланиши 1-бетда

¯АЙТА ТИКЛАНУВЧИ ЭНЕРГИЯ
1 киловатт-соат ¿увватли ¿уёш панели ¿анча пулингизни тежайди?

ҚУЁШЛИ ХОНАДОН

Муқобил энергиядан фойдаланишда 
катта имкониятлар бор. Қулай географик 

жойлашув, йилнинг ўртача 320 куни 
қуёшли экани, юқори даражадаги 

илмий салоҳият шамол ва 
қуёш энергетикаси учун 

зарур қурилмаларни 
ишлаб чиқаришни 

кенгайтириш 
имконини 

бермоқда. 

ЯНГИЧА ЁНДАШУВЛАР

Бугун глобал маконда ижтимоий та-

раққиёт аҳоли жон бошига ЯИМнинг ўсиш 
суръатларидан кўра илгарилаб бормоқ-

да. Турмуш сифати яхшиланишида би-

лим, инновация ва ғоялар оммалашу-

вининг ҳиссаси катта, албатта. Стартап 
экотизими бозор талабларига мослашган 
миллий инфратузилмани ривожланти-

ришнинг ғоядан то сўнгги истеъмолчига 
қадар қўллаб-қувватлашнинг асосий бос-

қичларини қамраб олди.
Аҳоли фаровонлигини оширишга 

асосланган мақсадли ва самарали бош-

қарув тизимини жорий қилиш, таълим, 
фан ва ишлаб чиқариш интеграциясини 
рағбатлантириш ҳудудларда иннова-

цияларни жорий қилишнинг асосий та-

мойили саналади. Президентимизнинг 
2021 йил 1 апрелдаги фармони асосида 
инновацион ҳудудга айлантириладиган 
туманлар рўйхати шакллантирилган эди. 
Бу борадаги ишлар жойларда иннова-

цион экотизимга асосланган иқтисодиёт-

ни шакллантириш баробарида аҳолининг 
бандлигини муайян даражада оширишга 
ҳам хизмат қилмоқда.

Сирдарё инновацион ҳудудида мав-

жуд салоҳият асосида юқори техноло-

Қачонки, Ўзбекистон хомашё экс-

портидан воз кечиб, ундан қўшимча 
қийматга эга маҳсулотлар ишлаб чиқа-

ришга устуворлик бера бошлаганидан 
кейин “турғунлик” барҳам топиб, ривож-

ланиш йўли бошланди. Қўшилган қий-

мат занжирини яратиш бир томондан, 
мамлакатимизнинг жаҳон бозорида ўз 
миллий бренди билан мустаҳкам ўрин 
эгаллаши, инвестицион жозибадорлиги-

ни ошириш, экспортдан валюта тушум-

ларини кўпайтиришга замин яратаётган 
бўлса, бошқа томондан, барпо этилаёт-

ган янги ишлаб чиқариш қувватлари, 
яратилаётган бир неча юз минглаб янги 
иш ўринлари ҳисобига аҳоли фаровон-

лигини ошириш, камбағалликни қисқар-

тиришга хизмат қиляпти. Бир сўз билан 
айтганда, хомашёдан тайёр маҳсулот 
ишлаб чиқаришга ўтиш жараёни иқтисо-

диётимиз барқарорлигини таъминлаш 
йўлидаги энг муваффақиятли ислоҳот-

лардан бири бўлмоқда.
Биргина қишлоқ хўжалигининг пахта-

чилик тармоғини олайлик. Узоқ тарихга 
мурожаат қилишга ҳожат йўқ, бундан 
6-7 йил аввал ҳам пахтачиликка  ало-

қаси бўлмаган ташкилот ходимлари бир 
ой-қирқ кунлаб теримга, баъзан чопиққа 
чиқарди. Ҳашарчиларга ойлик дарома-

димиздан ихтиёрий-мажбурий “ҳомий-

лик” қилардик. Жилла қурса, мавсумга 
жалб этилган тиббиёт, жамоат транс-

порти, чекланган тўй-маъракаю бозор-

лар муаммосидан азият чекардик. Бу-

гун-чи?!
Дарҳақиқат, бугун ушбу тармоқда 

мавжуд ҳолат, ривожланиш истиқбол-

лари ва шунга яраша имконият, мириш-

корлар шижоати, улар эришаётган на-

тижалар ҳам бутунлай бошқача. Келинг, 
шу ўринда фикримиз қуруқ бўлмаслиги 
учун айрим рақамларни келтириб ўтсак.

Аввало, мажбурий меҳнат омиллари 
қисқа давр ичида тўлиқ бартараф этил-

ди. Пировардида, “Cotton Campaign” 
коалицияси томонидан узоқ йиллар 
давом этган “пахта бойкоти” бекор қи-

линди. Ўзбекистон яхши пахта етиш-

тирувчи давлатлар қаторидан ўрин 
эгаллади. Шунга нима бўпти, дейишга 
шошилманг. Чунки мана шу биргина 
омил, биринчидан, пахта хомашёси ва 
ундан тайёрланадиган трикотаж маҳ-

сулотлари экспортига тақиқнинг олиб 
ташланишига асос бўлди. Бу эса, ўз 
навбатида, ушбу йўналишдаги корхо-

наларга дунё бозорига кенг йўл очиш 
орқали уларни иқтисодий жиҳатдан 
рағбатлантиради. Иккинчидан, дунё 
тан олган машҳур брендларнинг юр-

тимизга кириб келиши, бошқача айт-

ганда, тўғридан-тўғри инвестициялар 
жалб қилишга кенг шароит яратади.

Кластерлар фаолиятининг йўлга 
қўйилиши туфайли пахта далалари 
қисқартирилишига қарамай, ҳосилдор-

лик ошди, замонавий технологияларга 
асосланган тўқимачилик корхоналари 
сони кескин кўпайди. Эътиборли жиҳа-

ти, бундай корхоналар бошқа саноат 
корхоналарига нисбатан кўп иш ўрни 
яратиши, демакки, кўпроқ оилаларга 
муқим даромад манбаи бўлиши, кам-

бағалликни қисқартиришга катта ҳисса 
қўшиши билан янада аҳамиятли.

Президентимиз Бухоро вилоятига 
ташрифи чоғида фаолияти билан та-

нишган Шофиркон туманидаги “Бухара 
Азтекс” тикувчилик корхонаси ҳам ана 
шундай корхоналар сирасига киради. 
Ушбу корхонани соҳадаги янгиланиш-

лар, тадбиркорларга яратиб берилаёт-

ган қулай шароитлар самарасининг ёр-

қин маҳсули, дейиш мумкин. Чунки бу 
туманда яқин-яқингача умуман саноат 
йўқ эди. Кластер тизими йўлга қўйили-

ши натижасида бу ерда нафақат саноат 
пайдо бўлди, балки жадал ривожланиш 
бошланди.

Пахта етиштириш ва уни чуқур қайта 
ишлашнинг тўлиқ занжири йўлга қўйи-

либ, минг нафардан ортиқ юртдошимиз 
иш, бошқача айтганда эса муқим даро-

мад манбаи билан таъминланган. Кор-

хонада йилига 16 миллион дона тайёр 
тикувчилик маҳсулотлари ишлаб чиқа-

рилади.
Кўриниб турибдики, биргина ушбу 

лойиҳа ҳисобига бир томондан, минг-
лаб юртдошларимиз турмуш шарои-

ти яхшиланяпти, бошқа томондан эса 
экспорт ва аҳоли даромадлари ошиши 
ҳисобига туманда хизмат кўрсатиш-

ни ривожлантириш, янги лойиҳаларни 
амалиётга татбиқ этишга ҳам замин 
яратилмоқда.

Умуман олганда, мамлакатимиз-

да ушбу йўналишдаги ривожланиш 
шиддатига мос равишда толани қайта 
ишлаш 2,5 баробарга оширилиб, 100 
фоизга етказилгани энг катта ютуқла-

римиздан биридир. Ваҳоланки, беш 
йил аввал толани қайта ишлаш ҳажми 
40 фоизни ташкил этарди. Шунингдек, 
2021 йилда ип-калава ишлаб чиқариш 

ҳажми 2 баробарга, тайёр маҳсулот 
эса 3 баробарга ортди. Пировардида, 
2022 йилда тўқимачилик корхоналари 

томонидан ишлаб чиқариш ҳажми қа-

рийб 9 фоизга ошиб, 80 триллион сўм-

ни ташкил этди.
Очиғи, бу рўйхатни яна узоқ давом эт-

тириш мумкин. Лекин ушбу йўналишда 
ютуқларимиз билан бир қаторда, айрим 
муаммолар ҳам йўқ эмас. Жумладан, 
ўтган йил мавсумида кластерлар ва 
фермер хўжаликлари ўртасида пахта 
хомашёси нархини белгилашда айрим 
тушунмовчиликлар кузатилди. Бу эса, ўз 
навбатида, соҳа ривожига салбий таъсир 
кўрсатишининг олдини олиш учун тезкор 
чоралар кўриш, хусусан, кластерлар ва 
фермер хўжаликлари муносабатларини 
ҳуқуқий жиҳатдан тартибга солиш маса-

ласини долзарб вазифа ўлароқ кун тар-

тибига олиб чиқди.
— Президентимизнинг 2023 йил 

26 январдаги “Пахта хомашёсини 
етиштирувчилар фаолиятини янада 
қўллаб-қувватлашнинг қўшимча чора-
тадбирлари тўғрисида”ги қарори шу 
каби пахта етиштириш ва қўшилган 
қиймат занжирини яратишдаги тизим-

ли муаммоларга ечим бўлди, — дейди 
Қишлоқ хўжалиги вазирлиги бошқар-

ма бошлиғи ўринбосари Соатмурод 
Қулмирзаев. — Алоҳида таъкидла-

шимиз керакки, харид қилиш ва етка-

зиб бериш бўйича томонлар ўртасида 

 шартномалар тузилишида қатор бю-

рократик тўсиқлар ва ноқонуний ара-

лашувлар мавжуд эди. Қарор билан 

томонлар ўртасида фьючерс шартно-

маларини рўйхатдан ўтказиш ва мо-

ниторинг қилишнинг шаффоф тизими 
яратилмоқда. Эндиликда ҳар йили 
1 октябрга қадар келгуси йил ҳосили 
учун фьючерс шартномалари тузилиб, 
солиқ органларининг электрон ахбо-

рот тизимида рўйхатдан ўтказилади 
ҳамда Қишлоқ хўжалиги вазирлиги-

нинг “Агроплатформа” ахборот тизи-

мига интеграция қилинади.
Пахта хомашёсининг харид нархини 

белгилашда кластерлар ва фермерлар 
ўртасида турли эътирозлар юзага ке-

лаётган эди. Мазкур қарор билан эса 
бу муаммога ечим белгиланди. Яъни 
вазирлигимиз Нью-Йорк биржасида 
пахта толасининг ўртача ойлик фью-

черс котировкалари таҳлилини ўзининг 
расмий веб-сайтида эълон қилиб бора-

ди. Бу томонлар пахта хомашёсининг 
харид нархини ўзаро манфаатли ке-

лишув асосида ҳисоб-китоб қилишига 
асос бўлади.

Қарор билан, шунингдек, эндиликда 
пахта-тўқимачилик кластерлари бўнак 
маблағларини ишлаб чиқарувчилар 
билан келишув асосида пул ва моддий 
ресурслар шаклида амалга ошириш 
имконияти яратилмоқда. Уруғлик, ми-

нерал ўғитлар, ёқилғи-мойлаш мате-

риаллари транспорт харажатларини 
ҳисобга олган ҳолда етказиб берилади 
ва кунлик электрон ҳисобварақ-факту-

ралар орқали расмийлаштириб бори-

лади.
Бугунги кунда лазерли ер текис-

лаш пахта ҳосилдорлигини ошириш, 
ерларнинг структурасини яхшилаш, 
айниқса, 20 фоизгача сув тежашда 
фойдали ҳисобланади. Лекин ушбу 
замонавий техника нархи қиммат. Шу 
сабабли кластерлар ва пахта етишти-

рувчиларда ушбу турдаги техникалар 
етарли эмас.

Эътиборли жиҳати, қарор билан 2023 
йилдан бошлаб сотиб олинган лазерли 
ер текислагич агрегатлари қийматининг 
30 фоизи давлат бюджетидан қоплаб 
берилиши белгиланди. 

Маълумки, мавсумда кузатилаётган 
сув танқислиги сабабли пахта етиш-

тириш таннархи ортиб боряпти. Яъни 
пахта далаларини насос орқали суғо-

ришда сарфланадиган электр энергия-

си харажатлари таннарх ошишига олиб 
келаётган эди. Қарорда ушбу жиҳат ҳам 
ҳисобга олиниб, насос орқали суғориш-

да сарфланадиган электр энергияси 
харажатларининг 50 фоизи давлат бюд-

жети маблағлари ҳисобидан қоплаб бе-

рилиши йўлга қўйилмоқда.
Қишлоқ хўжалиги ривожланган дав-

латларда экинларнинг ривожланишини 
кузатиб бориш, ўсимлик касалликлари 
ҳамда зараркунандаларга қарши кура-

шиш ва бошқа зарур агротехник тад-

бирларни амалга оширишда учувчисиз 
учиш аппаратлари — дронлардан кенг 
фойдаланиш йўлга қўйилган. Эндилик-

да давлат-хусусий шериклик асосида 
пахта-тўқимачилик кластерлари маб-

лағлари ҳисобидан учувчисиз учадиган 
аппаратлар олиб келинади ва Қишлоқ 
хўжалигида хизматлар кўрсатиш агент-

лиги орқали маҳсулот етиштирувчи-

ларга хизмат кўрсатиш йўлга қўйилади.
Ҳужжатда белгиланган яна бир им-

тиёз — 2025 йил 1 январга қадар им-

порт қилинадиган айрим турдаги мине-

рал ўғитларга божхона божининг “ноль” 
ставкаси қўлланилишидир. Бу бизга 
нима беради? Биласиз, деҳқончилик 
мавсуми давомида айрим турдаги ми-

нерал ўғитлар тақчиллиги кузатилади. 
Бу, ўз навбатида, ўғит, пировардида эса 
маҳсулот нархи қимматлашишига сабаб 
бўлади. Шу маънода, имтиёз минерал 
ўғитлар нархи барқарорлигини таъмин-

лаш ва тақчиллигининг олдини олишга 
хизмат қилиши билан аҳамиятли.

Мутахассисларнинг қайд этишича, 
2021 йилда дунё бўйича ўғитлар бозо-

ри танқисликка дуч келди. 2022 йилда 
бу турдаги маҳсулот нархининг ошиши 
кучайди ва сўнгги 70 йил ичида мисли 
кўрилмаган даражада бўлди.

Ўғитлар истеъмоли дунё бозорида-

ги бу каби тақчил ҳолатдан олдин ҳам 
катта фарқ қилган. Масалан, Саҳрои 
Кабирдан жанубда жойлашган Африка 
мамлакатларида ўғитларнинг қўллани-

лиши гектарига ўртача 22 кило граммни 
ташкил этади. Бу дунё бўйича гектари-

га қўлланиладиган ўртача кўрсаткич — 
146 килограммдан 6,6 баробар паст. 
Хитой ва Чили каби мамлакатларда 
ўғитлар истеъмоли гектарига 400 ки-

лограммга яқин. 

БМТнинг Озиқ-овқат ва қишлоқ хў-

жалиги ташкилоти — ФАО маълумотла-

рига кўра, Ўзбекистонда 1 гектар экин 
майдонига ўғит истеъмоли 254,5 кило-
граммни ташкил этади. Бу дунё бўйича 
ўртача кўрсаткичдан 74 фоиз, Европа 
ва Марказий Осиё бўйича ўртача кўр-

саткичдан 2,9 баробар юқоридир. 
Лекин шуни ҳам ёддан чиқармаслик 

лозимки, мутахассисларнинг ҳисоб-ки-

тобларига кўра, қишлоқ хўжалиги маҳ-

сулотларини етиштиришда фойдала-

ниладиган азотли ўғитларнинг ярмидан 
камроғи ўсимликларнинг ўсишида ёр-

дам беради, қолганлари эса самарасиз 
ҳисобланади. Бошқача айтганда, улар-

нинг ярмидан кўпи фақат сув ҳавзала-

рини ифлослантиради, холос.
Мана шулардан келиб чиқиб, мам-

лакатимизда минерал ўғитлардан са-

марали фойдаланиш, шу билан бирга, 
тақчилликнинг олдини олишга алоҳида 
эътибор қаратилмоқда. 

— Бу каби имтиёзлар, яратиб бе-

рилаётган қулай шароит натижасида 
кластерлар томонидан мавжуд хо-

маш ёга нисбатан тола ишлаб чиқариш 
ҳажми 140 фоиз, ип-калава ишлаб чи-

қариш эса кластерлар ва бошқа тўқима-

чилик корхоналари ҳисобига 100 фоиз-

дан ошиши режа қилинмоқда, — дейди 
С.Қулмирзаев. — Айни пайтда ип-ка-

лавадан мато тўқиш, матони бўяш ва 
пардозлаш ҳамда тайёр маҳсулотлар 
ишлаб чиқаришга алоҳида эътибор қа-

ратилади. Шундан келиб чиқиб, тўқима-

чилик ва тикув-трикотаж маҳсулотлари 
ишлаб чиқаришда мавжуд қувватлар ва 
амалга ошириладиган инвестиция ло-

йиҳаларининг барча қайта ишлаш бос-

қичларида бир-бирига боғлиқлигини 
таҳлил қилган ҳолда, пахта-тўқимачи-

лик кластерлари билан тузилган тўрт 
томонлама битимга ўзгартириш ва қў-

шимчалар киритилади. Шунингдек, қа-

рор билан пахта ва ғалла етиштирувчи 
фермерларнинг барча солиқлар бў-

йича ҳисобланган ҳамда тўланмаган 
пенялари ҳисобдан чиқарилмоқда. Бу 
фермер хўжаликларининг молиявий 
ҳолати яхшиланишига замин яратади.

Кластерлар ва пахта етиштирув-

чилар фаолиятига энг илғор хорижий 
тажрибаларни жорий этиш ҳамда му-

тахассисларнинг билим ва малакасини 
ошириб бориш соҳа ривожи йўлидаги 
асосий вазифалардан бири ҳисоблана-

ди. Бу жиҳат ҳам қарорда назарда ту-

тилган. Жумладан, 2023-2025 йилларда 
пахта етиштиришда замонавий илм-
фан ютуқлари, илғор хорижий тажри-

баларни фермер хўжаликларига жорий 
этиш учун Қишлоқ хўжалигида билим ва 
инновациялар миллий маркази ва унинг 
ҳудудий марказларига 20 миллион дол-

лар миқдорида халқаро молия инсти-

тутлари маблағлари жалб қилиниши 
белгиланди.

Мухтасар айтганда, ушбу тармоқ-

даги янгиланиш жараёни, қарор билан 
тақдим этилаётган имтиёзлар — булар-

нинг барчаси кластерлар ва фермерла-

римизга катта имконият ҳамда рағбат 
бериш билан бирга, пахта етиштириш, 
янги иш ўринлари яратиш, қўшилган 
қийматга эга маҳсулотлар ишлаб чиқа-

риш ҳажмини оширишда муҳим ўрин 
тутади.

Президентимиз ҳудудларда амалга 
оширилаётган йирик лойиҳалар билан 
танишиш, аҳоли билан мулоқот қилиш 
мақсадида вилоятларга ташрифлари 
давомида ушбу йўналишдаги кластер-

лар раҳбарлари билан мулоқот қилиб, 
янги ташкил этилган текстиль корхона-

лари фаолияти билан мунтазам таниш-
япти. Демак, пахта етиштириш ва уни 
қайта ишлаш саноатидаги муаммо ва 
таклифлар тингланиб, ҳаётбахш қарор-

лар қабул қилиниши, пировардида, жа-

дал тараққиёт йўли бардавом бўлиши 
шубҳасиз.

Авазбек ХУДОЙҚУЛОВ,
“Янги Ўзбекистон” мухбири

Бошланиши 1-бетда

СИФАТЛИ ВА ҚАРИЙБ ИККИ БАРОБАР АРЗОН 

Сирдарё инновацион ҳудудида импорт ўрнини қоплаш 
мақсадида ишлаб чиқарилаётган маҳсулотлар сифати чет 
элникидан қолишмайди, нархи эса қарийб икки баробар арзон.

гияларни яратиш ва амалиётга жорий 
қилиш ҳамда иқтисодиётнинг турли йўна-

лишларини илм-фанга асосланган ҳолда 
ривожлантиришга долзарб масала сифа-

тида қаралади. Соҳаларга инновацион 
янгиликлар татбиқ этилиши натижасида 
ишлаб чиқариш жараёнлари такомил-

лашиб, ресурслар иқтисод қилинади, 
бозорга янги маҳсулотлар кириб келади, 
иқтисодиёт тармоқларида мавжуд муам-

молар ҳал этилиб, янги иш ўрни ярати-

лади.
Бунёдкорлик ишлари қийматининг 

55-60 фоизини қурилиш материаллари 
ташкил этади. Қолаверса, замонавий 
меъморлик янги, сифатли, арзон, енгил 
ва зилзилабардош, инновацион маҳсу-

лотлар ишлаб чиқаришни талаб қилиши 
бор гап. 

Мамлакатимиздаги кенг кўламдаги 
қурилиш ва бунёдкорлик ишлари ҳам қу-

рилиш материаллари саноатини жадал 
ривожлантиришни талаб қилади. Демак, 
соҳага илм-фан ютуқларини кенг жорий 
этиш асосида маҳсулот тури, сифати, 
ҳажмини кўпайтириш замон талаби. Маъ-

лумотларга эътибор қаратадиган бўлсак, 
дунё мамлакатлари ЯИМнинг 15 фоизи 

айнан қурилиш тармоғида яратилмоқда.
Охирги пайтларда корхоналар ин-

новацион фаолиятни кенгайтиришнинг 
афзалликлари ва самарасини сеза 
бошлади. Туманда фаолият юритаёт-

ган “Ultramax profit” МЧЖда инновaцион 
декоратив қопламалар, герметиклар, 
сувдан ҳимояловчи ускуналар ишлаб 
чиқариш йўлга қўйилмоқда. Бу орқали 
Сирдарё тумани қурилиш саноатида янги 
турдаги маҳсулот ишлаб чиқарилиши 
баробарида ижтимоий дафтарларга ки-

ритилган ёшлар иш билан таъминланди. 
Йилига 15 турдаги 250 тонна қурилиш 

маҳсулотлари ишлаб чиқарадиган корхо-

на вилоятимизга чет элдан келтирилаёт-

ган қиймати 100 минг долларлик 67 тонна 
импорт ўрнини қоплаш имкониятини яра-

тади. 
Сирдарё ички бозоридаги декоратив 

қопламаларнинг асосий ишлаб чиқарув-

чилари Италия компаниялари ҳисобла-

нади. Импорт ҳисобига келтирилган маҳ-

сулотларнинг нархи ўртача 1 литр учун 
600-650 минг сўм атрофида. Маҳаллий-

лаштириш доирасида ишлаб чиқарила-

диган маҳсулот нархи эса тахминан 350 
минг сўмни ташкил этади. 

Охирги 3 йилда ички бозорларимизга 
ўртача 200 тонна гидроизоляция маҳ-

сулотлари олиб кирилган, ушбу турда-

ги маҳсулотларнинг 1 литр учун ўртача 
нархи 750-800 минг сўмни ташкил қила-

ди. Корхонада лойиҳа доирасида ишлаб 
чиқариладиган худди шундай маҳсулот 
эса харидорларга 520-540 минг сўм атро-

фида сотилмоқда. 420-450 минг сўмдан 
баҳоланаётган мастика маҳсулотлари-

ни эса маҳаллий корхона 200-220 минг 
сўмдан савдога чиқармоқда. Сифати 
кафолатланган маҳсулотларни муқобил-

ларига нисбатан арзон нархда бозорга 
етказиш замонавий иқтисодиётнинг даст-

лабки ва асосий талабларидан биридир. 
Маҳаллий олимлар томонидан яра-

тилаётган илмий ишланмаларни тижо-

ратлаштириш билан бир қаторда, юрти-

мизда хориждаги тайёр технологиялар 
трансферини амалга оширишга ҳам кат-

та аҳамият қаратилмоқда.
Авваллари кўпчилигимизда маҳаллий 

маҳсулотнинг сифатига нисбатан салбий 
қараш бор эди. Сўнгги вақтларда мана 
шу тушунча ижобий томонга ўзгарган. 
Инновацион ҳудудларда технологиялар 
трансфери ҳамда маҳаллий хомашёдан 

фойдаланиб, сифати импорт қилинаёт-

ган турдошидан кам бўлмаган маҳсулот 
яратишга қаратилган эътибор ишончи-

мизни мустаҳкамламоқда. 
ФА Умумий ва ноорганик кимё инсти-

тути билан ҳамкорликда озиқ-овқат са-

ноати, тўқимачилик саноати учун ранг бе-

рувчи маҳсулотлар ишлаб чиқариш йўлга 
қўйилди. Мамлакатимизда бундай жиҳоз-

лар ишлаб чиқарувчилар сони кўп эмас. 
Ички бозорда импортнинг улуши катта. 
Лойиҳани амалга ошириш натижасида 
инновацион ва импорт ўрнини босувчи 
турли ранг берувчи 10 турдаги маҳсулот 
ишлаб чиқариш йўлга қўйилди. 

Лойиҳа доирасида янги иш ўрни яра-

тилиши билан бирга, ходимлар малака-

сини ошириш бўйича ўқув курслари ҳам 

ташкил қилинган. Ички бозорда ранг бе-

рувчи маҳсулотлар ишлаб чиқарувчилар 
Туркия, Ҳиндистон, Хитой, Финляндия, 
Россия ва Германия компаниялари ҳи-

собланади.
Финляндиядан олиб келинадиган ко-

лер пасталар нархи 1 миллион 400 минг 
сўм атрофида. Инновацион ҳудудда 
ишлаб чиқарилаётган маҳсулот эса 450 
минг сўм атрофида таклиф этилмоқда. 

Ҳудуд салоҳиятидан келиб чиқиб, 
етиштирилган маҳсулотларни қайта 
ишлашга қаратилган қатор лойиҳалар 
ҳам амалга оширилмоқда. Ривожланган 
мамлакатлар тажрибаси маиший чи-

қиндиларнинг 85 фоизини қайта ишлаш 
мумкинлигини кўрсатмоқда. Сирдарё 
инновацион ҳудудида анор данагидан ёғ 
ишлаб чиқариш стартап лойиҳаси амал-

га оширилмоқда. Хусусан, “Анор ёғи Сир-

дарё” корхонаси йилига 2 минг 500 литр 
ёғ ишлаб чиқариш қувватига эга. Ушбу 
турдаги маҳсулотга Туркия, Хитой ва Ев-

ропа давлатларида эҳтиёж катта.
Бундан ташқари, узум уруғидан ҳам 

ёғ ишлаб чиқариш йўлга қўйилган бўлиб, 
“Бунёд голд” МЧЖ томонидан йилига 500 
тонна узум данагидан 50 тонна ёғ ишлаб 
чиқарилмоқда. Тайёр маҳсулотнинг 60 
фоизи экспортга йўналтирилган. 

Маҳаллийлаштиришни кенгайтириш 
ҳисобидан импорт ҳажми ва турларини 
мақбуллаштириш иқтисодиётни ривож-

лантиришнинг таянч йўналиши сифатида 
қаралади. Ички талабни ўрганиб, импорт-

ни таҳлил қилсак ва ресурс-базани аниқ-

лаб, янги лойиҳаларни ишлаб чиқсак, му-

ваффақиятга эришишимиз осон бўлади. 
Бу борада эса инновацион ҳудудлар таш-

кил этилиб, зарур инфратузилма яратиб 
берилгани айни муддао бўляпти.

Азимжон ХОЛОВ, 
Инновацион ривожланиш агентлиги 
Сирдарё вилояти ҳудудий бошқармаси бошлиғи

Шу боис, мамлакатимизда ҳарбий 
хизматчиларнинг оилавий шароитини 
яхшилашга алоҳида эътибор қаратил-

моқда. Фақат сўнгги бир йилнинг ўзида 
3 мингдан ортиқ ҳарбий уй-жой билан 
таъминланди, салкам 2 минг ҳарбий хиз-

матчининг фарзандларига олий таълим 
муассасаларига ўқишга кириш учун им-

тиёзли тавсиянома берилди, 4 мингдан 
зиёдининг турмуш ўртоғи касбга ўқити-

либ, ишга жойлаштирилди, 1250 ҳарбий 
пенсионер бандлиги таъминланди.

Президентимиз жорий йил 13 январь 
куни Хавфсизлик кенгашининг кенгай-

тирилган йиғилишида ҳарбий хизматчи-

лар ва уларнинг оила аъзоларини ижти-

моий ҳимоя қилиш масаласига яна бир 
бор эътибор қаратди. Улар учун ипотека 
асосида кўп қаватли уйлар қуриш, ҳар-

бий хизматчилар пенсия таъминотини 
тартибга солиш, ҳарбий тиббиёт муас-

сасалари шароитини яхшилаш бўйича 
топшириқлар берди.

Вазирлар Маҳкамасининг 2022 йил 
13 октябрдаги “Ўзбекистон Республи-

каси Мудофаа вазирлиги қўшинларида 
хотин-қизлар ва ҳарбий хизматчилар-

нинг оила аъзолари билан ишлаш ти-

зимининг самарадорлигини ошириш 
чора-тадбирлари тўғрисида”ги қарори 
билан ҳарбийларнинг аёлларини мо-

номарказларда тадбиркорликка ўқи-

тиб, сўнг имтиёзли кредит ажратиш, иш 
бошлашига кўмаклашиш бўйича ишлар 
қилинмоқда. 

“ШУНДАЙ ОИЛАМ 
БОРЛИГИДАН 

ФАХРЛАНАМАН”

— Тўйдан сўнг деярли 10 йил турмуш 
ўртоғим қайси вилоятга хизматга жўна-

тилса, тўрт боламни бағримга босиб, 
кўч-кўронимизни кўтариб ижарада яшаб 
юрдик, — дейди подполковник Музаф-

фар Авлаевнинг турмуш ўртоғи Дил-

фуза Азимова. — Бировларнинг уйида 
яшаганимиз учун ҳадиксираб турардик. 
Олий маълумотли педагог бўлсам-да, 
севган касбим бўйича ишлашга имко-

ним бўлмаган. Талабалик давримда 
Чирчиқ дарёси бўйида яшайдиган ама-

кимнинг уйида туриб, Ўзбекистон жаҳон 
тиллари университетига қатнаб таҳсил 
олганман. Саҳарлаб йўлга чиқиб ўқиш-

га келардим, ўқишдан сўнг контракт 
пулимга ёрдам бўлсин, дея қандолат 
цехида ишлардим. Кейинчалик инглиз 
тилидан репетиторлик қилдим. 2013 
йилда ўқишни тугатдим. Биз ўқиган 
даврда талабаларга бугунги имконият-

лар йўқ эди. 
 Сўнгги йилларда нафақат ҳарбий-

ларга, балки уларнинг оила аъзоларига 
ҳам қатор имтиёз ва тўкис шароитлар 
яратиб бериляпти. Бу ислоҳотлар са-

марасини ўз ҳаётим мисолида кўриб 
турибман. Ҳарбий хизматчилар учун 
пойтахтимизнинг Аҳмад Яссавий ма-

ҳалласида қурилган янги уйлардан 
бирига — уч хонали квартирага кўчиб 
ўтдик. Ниҳоят, ўз бошпанамизга эга бўл-

дик. 
Янги уйимиз ертўласидан фой-

даланишга рухсат берилганидан ке-

йин бу ерда ўқув-соғломлаштириш 
маркази ташкил қилдик. Бунинг учун 
банкдан 50 миллион сўм кредит олиб, 
марказни жиҳозладик. Ҳозир ўқув 
марказида фитнес хонаси, мактабга-

ча тайёрлов курси, таэквондо каби 12 
йўналишда хизмат кўрсатяпмиз. Яқин 
кунларда 33 миллион сўм имтиёзли 
кредит эвазига спорт анжомлари со-

тиб олмоқчимиз. 
Ўтган йили докторантурага қабул қи-

линдим, бугун Тошкент архитектура-қу-

рилиш университетида ҳам ишлайман. 
Турмуш ўртоғим ҳам илмий тадқиқот 
ишини давом эттиряпти. 

Дилфуза билан суҳбатлашар экан-

миз, йўл халтаси доим тайёр турувчи 
ҳарбийнинг хотини бўлиш унчалик 
ҳам осон эмаслигини сездик. Йиллаб, 
ойлаб ота-онаси ва жигарларидан 
олисда бўладиган ҳарбийликнинг ма-

шаққатини эри билан теппа-тенг тор-

таётган аёлларга яратиб берилаётган 
енгилликлар саодатли кунлар калити 
бўлиб уларга имкониятлар эшигини 
очмоқда. 

Дилфузанинг ҳарбий йигитга тур-

мушга чиқиши ҳам қизиқарли кинога 
ўхшайди. Чунки у сўзлаётган воқеалар 
ҳаётидан нолиб, арзимаган сабаблар 
билан ажрашишга шайланаётган баъзи 
эр-хотинларга ибратдир.  

— Қашқадарёнинг Яккабоғ тумани-

данмиз. Турмуш ўртоғим билан бир 
қишлоқда вояга етсак-да, бир-бири-

мизни суратимиз орқали таниганмиз. 
Илк учрашувга бўлажак турмуш ўр-

тоғим кела олмаган. Бир неча кундан 

ВАТАНПАРВАРЛИК РУҲИ

К¡НГИЛ ХОТИРЖАМЛИГИ

сўнг қуда томон яна учрашув вақти ва 
соатини белгилаб, ота-онамга хабар 
берди. Ҳаяжон билан атайлаб кечи-

киб, айтилган жойга етиб бордим. Минг 
афсуски, куёв бу сафар ҳам келмади. 
Менга пойлоқчилик қилиб юрадиган 
дугоналаримга гап топилди: “Ана энди 
аниқ бўлди, унинг севгани бор ёки сен-

га уйланиш нияти йўқ. Йўқса, минг иши 
бўлса ҳам, етиб келарди. Тўйни тўхтат, 
ҳарбий бўлса ўзига”. Ўша дам дуго-

наларимдан уялганимдан бир сўз де-

май, ҳовлимизга қараб чопиб кетдим, 
уйга қандай етиб келганимни билмай-

ман. Онам ҳовлиқиб олдимга келди-ю, 
нима гаплигини сезгандай, ерга қараб 
жим ўйланиб қолди. “Онажон, отам-

га айтинг, учрашув бўлмади, энди тўй 
ҳам бўлмайди”, деган гапим оғзимда 
қолди, дарвозамизни кимдир тақил-

латди. Онам дарвоза томон кетди ва 

бир  оздан сўнг ёнимга келиб, “Қизим, 
йигитнинг ишхонасида назорат кучли 
экан, рухсат беришмабди, шунинг учун 
уйдагилари узр сўраб келибди”, деди. 
Ҳеч нима демадим. Иши шахсий ҳаёти-

дан ҳам муҳимми? Ёки уйдагилари айт-

гани учун мажбур уйланмоқчи бўлган-

ми, деган фикрлар ўтарди хаёлимдан. 
Тонгни ухламай оттирдим. Эртаси куни 
яна учрашув белгиланди. “Очиқ-ойдин 
гаплашиб оламан, тегаман, деб ўлиб 
турганим йўқ-ку, шуни билсин”, дея яна 
учрашувга отландим. Дилгир хаёллар 
билан белгиланган манзилга етиб бор-

дим. Не кўз билан кўрайки, куёвнинг 
ўрнида опаси хижолатли кулимсираб 
турарди. Тилим калимага келмай қол-

ди. Буни сезган бўлажак қайнопам ел-

камга қоқиб, “Келинжон, минг бор узр, 
укам йўлда, икки соатлардан кейин шу 
ерда бўлади. Сиз хафа бўлманг, деб 
ўзим келдим”, деди. Опаси нималарни-

дир тушунтирар, менинг эса на қулоғим 
эшитар ва на кўзим кўрар эди. Қанча 
вақт ўтганини билмайман, ўрнимдан 
шартта турдим-у, бир сўз демай кета-

вердим. Шу он “Дилфуза, шошманг”, 
деган ўктам овоз келди. Жойимда ту-

риб қолдим. Қайрилиб қарашга ҳолим 
йўқ. Куч топиб, жаҳл билан ортимга 
бурилдим. Қаршимда истараси иссиқ, 
ҳарбий кийимдаги йигит ҳеч нима бўл-

магандай жилмайиб турарди. Қовоғим-

ни уйиб, чимирилиб олдим.
— Дилфузахон, олдингизда хижолат-

даман, хоҳлаган вақтда ишдан чиқиб 
кетолмаймиз. Шунинг учун ҳарбийликни 
машаққатли ва шарафли касб, дейишса 
керак. 

— Тўғрисини айтаверинг, уйдаги-

ларингизни ранжитмай, деб менга 

уйланаётган бўлсангиз, очиқ гапла-

шайлик. 
— Мен кўп ваъдалар бермайман, 

лекин сизни бахтли қилиш учун ҳаракат 
қиламан, — деди у.

Тўйимиз бўлди. Қизиғи, куёв тўйга 
бир кун қолганида келган. Йиллар ўтиб 
тушундимки, ҳарбийлар Ватан тинчлиги 
ва осойишталиги йўлида нафақат ўзи-

дан, ҳатто оиласидан ҳам кечиб, жони-

ни фидо қилиб яшашга тайёр экан. Мен 
шундай оилам борлигидан фахрлана-

ман!

АЁЛ УЧУН АСЛ БАХТ

— Турмуш ўртоғим ҳарбийликни 
юртни ҳимоя қилишга бағишланган 
ҳаёт,  дейди. Аслидаям шундай, ле-

кин ҳарбий эркак билан бир оилада 

 ҳамнафас бўлиб яшаётган аёлларга 
осон эмас. Кўп кунларимиз ёлғизлик-

да, кутиш билан ўтиб кетади. “Юртимиз 

тинч бўлсин, илоҳим, болаларимнинг 
отаси Аллоҳга омонат”, деб ўтираман. 
Аслида, аёл киши учун бахт ўз оиласи 
бағрида хотиржам ҳаёт кечиришдир, — 
дейди Тошкент ҳарбий округи қўшин-

ларида хизмат қилаётган 3-даражали 
сержант Асқарали Умматовнинг тур-

муш ўртоғи Сурайё Сайдалиева. 
Дарҳақиқат, ҳарбийлар қаерга жўна-

тилса, ўша ерда яшашга, керак бўлса, 
ўз жонини юрт ҳимоясига бағишлашга 
тайёр инсонлар. Шунинг учун ҳам улар-

ни Ватан ҳимоячиси, юрт посбони, деб 
улуғлаймиз. Оиласи тинч, қалби ҳало-

ватли эркакнинг ишида унум, барака 
бўлади.

Сурайё Сайдалиева замонамиз-

нинг ишбилармон аёлларидан бирига 
айланиб улгурган, 30 дан зиёд шогир-

ди бор. Қишнинг изғиринли ҳавосида 
ҳам кўп қаватли уй ертўласида очган 
тикув цехида қўли-қўлига тегмай иш-

лаяпти. Жараённи кузатар эканмиз, 
унинг меҳнатсеварлигига тан бердик. 
Биз совуқдан қунишибгина кирган ти-

кув цехида Сурайё ва шогирдлари яй-

раб ишлаяпти. 
— Совуқ, иссиқ, қор, ёмғир деган 

сўзлар бизга ёт, мослашиб кетганмиз. 
Ишлайман деган одамга на совуқ ва на 
иссиқ чикора, дерди онам раҳматли, — 
дейди Сурайё. 

Уларга 2018 йилда Тошкент шаҳри 
Яшнобод туманидаги Олмос маҳал-

ласида ҳарбийлар учун барпо этилган 
шаҳарчадаги кўп қаватли уйлардан хо-

надон насиб қилди. 
Асли бекободлик Сурайё оилада 

10 фарзанднинг саккизинчиси, Асқа-

рали билан аҳду паймон қилиб тур-

муш қурган. Отаси тўйдан кейин қи-

зига оқ фотиҳа бериш чоғида бундай 
деган экан: “Қизим, ҳарбийлик қийин 
касб. Эринг ойлаб ёнингда бўлмас-

лиги мумкин. Айтмоқчи бўлганим, сен 
иродали ва матонатли бўл. Эрингни 
ҳурмат қил, ҳеч қачон юзига тик боқ-

ма, чунки у — Ватан ҳимоячиси”. 
Суяги меҳнатда қотган деҳқон қизи 

бугунги кунгача отасининг бу ўгитини 
ҳаёт шиорига айлантириб яшаб кел-

моқда.

— Тўйимиз бўлганига яқинда 19 йил 
тўлди. Тўйдан кейин 3 йил фарзанд-

ли бўлмадик, одамлар қанча гап-сўз 
қилди. Бир куни эримга “жавобимни 
беринг, сизни фарзандли қила олмаяп-

ман, бахтли бўлишингизни истайман”, 
деганман. “Менинг бахтим сенсан, агар 
фарзандсизлик пешонамизга ёзилган 
бўлса, бунга ҳам розиман, ёнимда бўл-

санг бўлди”, деди. Шу гапнинг қудрати 
билан ҳар қандай қийинчиликда ҳам 
ҳаётимдан нолимаганман. Аллоҳим 
бағримизни бўш қўймай, бир ўғил ва 
бир қиз фарзанд бериб сийлади. Ҳозир 
ўғлим саккизинчи, қизим бешинчи синф-

да ўқияпти. Ўтган йиллар давомида кўп 
ижара уйларни алмаштириб яшадик. Уй 
эгаларининг талаб ва инжиқликларига 
чидадик.

Педагог бўлсам-да, чеварликни яхши 
кўраман, бу она касб, шу учунми, тикув-

чиликка ихлосим баланд бўлган. Бугун-

ги кунда эркаклар учун костюм-шим, 
аёллар либоси, парда ва бошқа нарса-

лар тикамиз. Имтиёзли кредит олишга 
ҳужжатларимни тайёрлаб, банкка топ-

ширдим. Худо хоҳласа, кредитни оли-

шим билан энг замонавий машиналар 
сотиб оламан, цехимизни жиҳозлай-

ман. Тиккан маҳсулотларимизни ички 

бозорга, кейинроқ ташқи бозорга ҳам 
чиқаришни мақсад қилиб қўйганман. 
Фурсатдан фойдаланиб, газетангиз ор-

қали мен сингари уйли ва ишли бўлган 
ҳарбийларнинг аёллари номидан, энг 
аввало, бизга шунча шароит яратиб бе-

раётган Президентимизга катта раҳмат 
айтмоқчиман.

“ҒАМХЎРЛИКДАН РУҲЛАНИБ 
ЯШАЙМАН”

Ангрен шаҳридаги “Жасурбек” нодав-

лат мактабгача таълим ташкилоти раҳ-

бари Нигора Йўлдошева катта сержант 
Жаҳонгир Ҳасановнинг турмуш ўртоғи. 
Асли наманганлик бўлган бу ҳарбий 
оила хизмат вазифаси туфайли деяр-

ли 14 йилдан буён Тошкент вилоятида 
яшайди. 

— Ўзбек аёлининг нозик елкалари 
ҳаётнинг ҳар қандай оғир юкини кў-

таришга қодир, агарки, ёнида уни ту-

шунадиган, қўллайдиган мард эркак 
бўлса, — дейди Нигора. — Турмушга 
чиққанимдан сўнг анча қийналдим. 
Ота-она бағрида ҳеч бир қийинчилик-

сиз катта бўлган қиз эрга текканидан 
сўнг турмушнинг муштлари борлигини, 
уй деворининг уч томонида туз ва фа-

қат бир томонидагина асал бўлишини 
қайдан ҳам билсин.

Ҳарбийларнинг кийими бунчалар чи-

ройли бўлади, дея ёшлигидан бу касбга 
қизиққан Нигоранинг тақдири ҳарбий 
йигит билан боғланди. Эрка бўлса-да, 
меҳнатдан қочмайдиган, дангал келин-

чакнинг бахтига фариштадай мулойим 
ва жуда меҳрибон, шифокор қайнона 
учраши тақдирнинг унга аталган инъо-

ми бўлди. 
— Раҳматли қайнонам дунёдаги 

энг яхши оналардан бири эди. Тўғ-
риси, ҳарбийликни бошқача дунё деб 
тасаввур қилганман. Эр-хотин ўрта-

сида уруш-жанжал бўлмайди, деган 
гапга ишонмайман. Ахир мутлақо ёт, 
бегона одамлар бир-бирига кўникиб 
яшаб кетиши учун йиллар керак бў-

лади. Эрка бўлсам-да, оиламизда 

онам берган тарбияга таяниб, ҳеч қа-

чон уйдаги гапни кўчага чиқармадим. 
Ҳаётнинг кутилмаган зарбалари мени 
кучли ва ўзига ишонган аёл қилиб 
улғайтирди, — дейди Нигора. — Тўғ-
рисини айтсам, тадбиркорликни бош-

лашга астойдил киришсам-да, ҳужжат 
тўғрилашимда, жой олишда қийинчи-

ликлар бўлган. Лекин ортга чекинма-

дим ва мақсадимга етдим. 
Нигора Йўлдошева Ангрен шаҳри 

ҳокимлиги кўмаги билан 30 миллион 
сўм имтиёзли кредит олиб очган но-

давлат мактабгача таълим ташки-

лотида бугунги кунда 50 ҳарбийнинг 
болалари ментал арифметика, инглиз 
тили, бадиий гимнастика ва мактаб-

га тайёрлов бўйича таълим-тарбия 
олмоқда. Энг иқтидорли ва билимли 
мутахассислар ишга жалб қилинган. 
Ҳарбийларнинг 5 аёлини иш билан 
таъминлаган.

У Низомий номидаги Тошкент дав-

лат педагогика университетининг ма-

тематика-информатика факультетини 
тамомлаган. Ҳозир шу университет-

нинг мактабгача таълим факультети-

да сиртдан таҳсил олмоқда. Келажак-

даги режалари ҳам бир дунё: ақлида 
нуқсони бўлган болалар учун алоҳида 

жой очмоқчи. Бундай қарорга келиши-

нинг ҳам ўзига хос сабаблари бор. 
Унинг бизга айтиб берган изтиробга 
тўла ҳикоясини эшитсак-да, ҳозирча 
бу ҳақда ёзишни истамадик. Чунки бу 
мавзунинг ўзи алоҳида бир мақола. 

Нигора бир ўғил ва бир қизнинг меҳ-

рибон онаси, оиласининг сариштали 

бекаси. Суҳбатдошимизнинг айтиши-

ча, боласини боғчага қўйишга чоғлан-

ган ҳарбийлар ва қўшимча иш борми, 
дея эшик қоқиб келувчи уйда ўтирган 
аёллар кўп. Шунинг учун келажакда 
боғчани кенгайтириб, янги иш ўринла-

ри яратмоқчи. Бу борада уни турмуш 
ўртоғи Жаҳонгир ҳар доим қўллаб-қув-

ватлайди.

* * *

Биз ушбу мақоламизда бугунги из-

чил ислоҳотлар сабаб тадбиркор си-

фатида давлат рўйхатидан ўтиб иш 
бошлаган уч аёлнинг ишларини озми-
кўпми ёритишга ҳаракат қилдик. Уч-

рашув давомида суҳбатдошларимиз-

нинг ҳеч бири ўз ҳаётидан нолимади. 
Аксинча, ҳарбий хизматчилар оила-

лари учун яратилаётган шарт-ша-

роитлар замирида келажакка ишонч, 
уларнинг бахту саодатга йўғрилган 
ҳаёти ҳақида тўлқинланиб гапирди. 

Истиқболли ислоҳотлар туфайли 
ён-атрофи яхшиликка тўлиб кетган-

дай, умидли учқунлар шуъласи бутун 
борлиғини қамраб, эзгулик уруғини 
онгу шуурига сингдираётгандай таас-

суротда эканини баралла ва очиқ-ой-

дин айтди.
Бундан хулоса шуки, бугун ҳарбий-

лар ва уларнинг оила аъзолари учун 
берилаётган кенг имкониятлар, ав-

вало, Ватан ҳимоячиларининг кўнгил 
хотиржамлиги учун хизмат қилади, бу 
эса таҳликали дунёда сарҳадларимиз 
хавфсизлиги, тинч-осойишта ҳаётимиз 
кафолати бўлади.

Гуличеҳра ДУРДИЕВА, 
“Янги Ўзбекистон” мухбири

“Доим шундай чиройли 
бўлиб юринг!”

1963 йил. Сентябрь кунлари-

нинг бирида мени таҳририятга 
чақириб қолишди. Байрам мушои-

раси ёзилиши керак экан. Таниқли 
шоиралар Саида Зуннунова, Эъти-

борхон Охунова, Гулчеҳра Жўрае-

ва қаторида мени ҳам мушоирага 
айтишганидан суюниб кетдим ва 
ҳаяжондан довдираб қолдим. Бар-

чамизга 20 сатрдан шеър ёзишни 
тайинлашди. Шеърни битиб, ийма-

нибгина таҳририятга келдим. Ўша 
пайтда журналнинг фидойи, маш-

ҳур фотомухбири Борис Мизрохин 
(уни Мирзо Охун дейишарди) биз-

ни суратга ола бошлади. Бир пайт 
эшик очилиб, баланд бўйли, хуш-

суврат, ўктам, қошлари қалдирғоч 
қанотидай, назокатли Зулфияхо-

ним кириб келди. Бизни зеҳн билан 
кузатиб, кўзлари билан эркалади. 
Менга алоҳида меҳр билан боқиб, 
қўлимга қалам тутқазиб қўйди. 
“Сиз қалам билан тушинг, — атлас 
кўйлакда эканим уларга маъқул 
келди, шекилли, — доим шундай 
чиройли бўлиб юринг”, деб қўйди…

Ўша биринчи учрашувдан сўнг 
мени журналхонлар билан ижодий 
кечаларга таклиф қила бошлашди.

Устозимнинг ҳиммати билан 
ватанли бўлдик...

1969 йил. Ёзувчилар учун қурил-

ган уй тақсимланаётган эди. Мен у 
пайтда ҳали Ёзувчилар уюшмаси 
аъзоси эмасдим. Бетобман, туза-

либ, оёққа туришим, қўлимга қалам 
олишим даргумон, 5 йил зах, совуқ 
ижара уйларда яшаш ўз кучини кўр-

сатган эди. Шунда Зулфияхоним 
Ёзувчилар уюшмаси раиси Комил 
Яшинга қўнғироқ қилиб, вазиятни 
тушунтирибди. Лекин устозимга 
квартиралар тақсимлаб бўлингани-

ни айтишибди. 
Опа Марказкомнинг ўша пайт-

даги раҳбарларидан бири, адабиёт 
мухлиси Оқил Салимовга қўнғироқ 
қилишга мажбур бўлибди. 

— Ёш ёзувчига уй берилмаса, 
кимларга берилади, — дебди қатъ-

ийлик билан Оқил Салимов. 
Кутилмаганда ҳужжатларим-

ни суриштириб қолишди, масала 
тезгина ҳал бўлди. 1970 йилнинг 
бошларида Марказ-1 даги уйнинг 
9-қаватидаги 3 хонали квартира-

га кўчиб ўтдик. Азиз устозимнинг 
буюк ҳиммати билан ватанли бўл-

дик. Бу воқеани кейинроқ бошқа-

лардан эшитдим, ўзи ҳеч қачон 
айтмаган.

Ниҳоят уюшмага қабул 
қилиндим

1970 йил. Ёз ойлари. Зулфия 
опанинг қошига бордим. Анча гу-

рунглашдик. Устоз бирданига сўраб 
қолди: 

— Нега уюшмага аъзо бўлишга 
ҳаракат қилмаяпсиз?

— Қандай бўларкан? Тавсияно-

ма берасизми? — дедим.
— Жоним билан, — деди ва тав-

сия ёзиб берди. 
Устоз Миртемир, Шуҳрат, Ҳамид 

Ғулом ҳам ёзиб берди. 1971 йил-

нинг августида Ўзбекистон Ёзув-

чилар уюшмаси аъзолигига қабул 
қилиндим. 

Зулфияхоним “Адабиётни ҳеч қачон бир 
киши яратмайди. Уни бутун адабий жамоат-

чилик яратади. Адабиёт халқ ҳаётини акс эт-

тиради, ёзувчилар эса ана шу ҳаётни куйлаб, 
адабиёт яратадилар”, деб ёзади. Ўзи ҳам 
қалам аҳлини баҳоли қудрат қўллаб-қувват-

лаган, ҳар бир “ярқ” этган қаламкаш ижоди-

га ўзгача меҳр ва эътибор билан муносабат 
билдирган. Жумладан, донишманд шои-

римиз Эркин Воҳидовнинг Сергей Есенин 
шеърлари таржимасига юқори баҳо берган. 

Халқ шоири Абдулла Ориповнинг 
 “Ўзбекистон” шеъри мустабид шўро сиёсат-

донларига ёқмай, шоир миллатчиликда айб-

ланиб, тазйиқ остида қолган пайтда машҳур 
шеъри миллион нусхали “Саодат” журнали-

да  эълон қилинган. 
Беназир шоирамиз Ҳалима Худойбер-

диеванинг ёрқин ижодини юқори баҳолаб, 
Москвадаги Олий адабиёт курсида ўқишига 
имконият яратган. Бу каби эзгу ишлар, жа-

соратли қадамлар Зулфияхонимни нафақат 
ғамхўр раҳбар, айни пайтда адабиётимиз 
жонкуяри, талабчан устоз сифатида ҳам 
элга танитди.

Халқимизда “Яхши одамларнинг бола-

лари ҳам яхши одамлар бўлиб етишади”, 
деган нақл бор. Ўғли — Ҳамид Олимжон-

нинг тўйига Жиззахдан меҳмон бўлиб кел-

ган Комила ая қайтиб кетишга шайланади. 
Келини Зулфияхоним унинг кетишига йўл 
қўймайди. “Ўғлингиз шу ерда, сиз ҳам биз 
билан бирга қолинг”, дейди. Келиннинг 
меҳрибонлиги билан ҳаммалари бирга 
яшайди. Зулфияхонимнинг Ҳамид Олим-

жонга меҳр-муҳаббати шоирнинг онаси, 
сингиллари ва укаларига ҳам етади. Сев-

ган инсоннинг қариндошлари ҳам шундай 
суюмли бўларкан-да.

Таниқли адиб ва жамоат арбоби Сарвар 
Азимов шундай ёзади: “Қўл-қўлга етмас шу 
кунларда омад келишига нима етсин. Ҳа-

мид Олимжон ёниқ юлдузини — жон ҳадя 
қилишга тайёр севгисини топди. Унинг оти 
— Зулфия. У устози Миртемир айтганидек, 
нозима эмас, шоира эди. Ўн етти ёшида 
қалдирғоч шеърлар тўплами нашрдан чиқ-

қан, тошкентлик уста Исроил дегрез билан 
Хадича онанинг қизи, оловдай шоира Зул-

фия опа уйимизга келин бўлиб тушдилар”.
Икки шеър шайдосининг тўйи муносаба-

ти билан Зулфия опанинг онаси ўзи тиккан 
катта, қуёшнусха сўзанани совға қилган. 
Ҳамид Олимжон сўзананинг қавиқларини 
қўли билан силай туриб, “Бу сўзана менинг 
уйимга нур ва фариштани етаклаб келди”, 
деб завқланган экан.

Палак ҳақида Зулфия опа яна бир воқеа-

ни сўзлаб берган:

 Ўшанда хоразмлик курсдошларимдан 
бири Муяссар Раззоқова Алишер Навоий 
номидаги Ўзбекистон давлат академик 
катта театрида илк концертини бераётга-

нини айтиб қолди. Дугонам билан дарров 
етиб бордик. Ҳали кўпчилик келмаган экан. 
Катта залга кирибоқ олдинроқдаги қаторда 
ўтирган Зулфия опага кўзимиз тушди. Опа 
қўлларини иякларига қўйиб, кимнидир кут-

гандек ўйланиб ўтирар эди.  
 Фурсатдан фойдаланиб, олдига югурдик. 

Бизни кўриб, одатдагидай хурсанд бўлди. 
Шундай дилбар табассум қилдики, ҳалиям 
эсласам, энтикиб кетаман. Гўё қучоқ очиб 
кутиб олди. Биримиз ўнг томонига, биримиз 
чап томонига ўтириб олдик. Концерт бош-

лангунча дийдорлашиб олиш истаги туғил-

ди. Одатда бундай дақиқалар жудаям кам 
бўларди. Ҳозир ҳам биров келиб қолади-ю, 
суҳбатимиз узилади, деб вақтни қизғаниб 
турдик. Залда фотомухбирлар меҳмонлар-

ни расмга тушириб юрарди, шу дақиқаларни 
тарихга муҳрлаб қўйиш эсимизга келмабди. 
Бугунгидай бир лаҳзада “ширқ” этиб расм-

га туширадиган имкониятлар йўқ эди-да... 
Ундан ташқари, ҳаяжоннинг таъсирида ҳеч 
нимага эътибор қилмаганмиз. 

1 МАРТ — ЎЗБЕКИСТОН ХАЛҚ ШОИРИ ЗУЛФИЯ ТАВАЛЛУДИ КУНИ

(Ўзбекистон халқ шоири 
Ойдин Ҳожиева хотиралари)

“Ҳақиқий аёл бахтини 
тилайман”

Кетма-кет мақолаларим, шеър-

ларим, таржималаримни “Саодат” 
эълон қила бошлади. Ўша йиллари 
устоз ўз сайланмаларининг 2-кито-

бини совға қилди. 
“Ойдинхон! Шеърият ва илҳом 

ҳамиша Сиз билан, мен Сизга ҳа-

қиқий аёл бахтини, севикли, покиза 
аёл тақдирини тилайман. Зулфия 
18.07.1975”.

“Энди журналист бўласиз...”

 1976 йил октябрь. Опанинг ҳузу-

рига бордим, бу гал журъат қилиб, 
иш сўрадим.

— Ишингиз яхши-ку! Катта ада-

бий журнал бўлса… — деди.
— Ҳамма эркак ходимлар ичида 

бир ўзим ишлагим келмаяпти, — 
дедим маъюсланиб.

— Тушунарли. Лекин мен қат-

тиққўлман, сафарларга чиқасиз. 
“Шарқ юлдузи”да шоира бўлиб та-

нилдингиз, биз энди сизни журна-

лист қилишимизга тўғри келади.
Дарҳақиқат, “Саодат”да ҳаёт 

қайнар, Зулфияхоним ходимлари 
билан баравар меҳнат қилар, мате-

риалларнинг таҳририни кўрсангиз, 
шудгор, дердингиз.

 Биринчи мақолам “шудгор” бўл-

гач, хафа бўлиб, аразладим. Устоз 
хонасига чақирди.

— Мақолангиз ёмон эмас. Лекин 
лирика кўп. Бу ижтимоий-сиёсий 
журнал. Аниқ фактлар, таҳлиллар, 
хулосалар керак бизга… Мен би-

лан муносабатингизни бузар экан-

сиз, нега ишга кирдингиз бўлмаса? 
Бунақа аразчи бўлманг, эътирозни 
тўғри қабул қилинг…

Бу гаплар менга сабоқ бўлди. 
Зулфияхоним чиройли, сипо кийин-

ганни яхши кўрар, ўзи ҳам басав-

лат, вазмин кийиниб юрарди. Ундан 
журъатни, ўктамликни, интизом, 
муомалани ўргана бошладим.

Зулфия опа менга кўпинча Ой-

динжон, Ойдинхон, деб сўзланарди. 
“Ойдин”, деса бир нарсадан кўнгил 
тўлмаганликни, “Ойдин Ҳожиевна”, 
деса, сал ўзингизни босиб олинг, 
деган маъно уқардим.

Баъзан дилгир бўлиб қолса...

Устоз Ҳамид Олимжон ҳақида 
иштиёқ, меҳр билан сўзларди. Ҳа-

мид Олимжон шеърларидан ёд 
ўқирди, мен ҳам қўшилардим.

Баъзан Зулфия опа дилгир бўлиб 
қолса, Насимахон Юсупова (бўлим 
мудири) менга “Ойдинжон, ёнларига 
сиз киринг”, деб у кишининг хонасига 
йўлларди. Шеър, суҳбат, азиз киши-

сининг ёдидан устознинг кайфияти 
бирданига яхши бўлар, ҳамкасбла-

римиз ҳам қувнаб, очилиб юрарди.
Катта мушоиралар, адабиёт 

байрами, шеърхонлик кечаларига 
устозим, албатта, мени ҳам рўйхат-

га қўшар, қайси шеъримни ўқишни, 
қандай либосда чиқишимни, саҳна 
маданиятини ўргатарди. Бундай ан-

жуманларда, албатта, Зулфияхоним 
раислик қиларди.

Бизга аталган 
тарам-тарам олмалар

1982 йил 10 июнь. Зулфия опа 
эрталаб ишхонага келиб, беларус 
шоираси Эди Огнецветдан таржима 

қилган “Тасаввур этмам” сарлав-

ҳали шеърни кўчиртирди. Кейин 
Максим Танкдан ўзи ўзбек тилига 
ўгирган “Янка Купала ҳайкали қар-

шисида” шеърини ҳам кўчиртириб, 
қайта кўриб, “Ўзбекистон адабиё-

ти ва санъати” газетасига берди. 
Тишлари безовта қилаётган экан, 
боққа бориш олдидан докторга бор-

саммикан, деб отланди. Озгина дам 
олай, анча толиқибман, деди. Зул-

фия опа ҳар куни боғдан тарам-та-

рам чиройли олмаларни саватчага 
солиб, биз учун олиб келарди. Биз-

ни бахтиёр, чиройли кўрса, суюниб, 
мақтаб, кўнгиллари тўлиб, хурсанд 
бўлиб юрарди. Кўп шеърларини са-

ҳарда ёзганини айтарди. Аслида, 
Зулфия опа қушуйқу эди. Кўпинча 
уйқу дори билан ухларди. Яхши ух-

ламаса ҳам, доимо ўктам ва кўркам 
қиёфада ишга келарди.

“Ўшанда ялангоёқ уйга 
қайтганмиз...”

“Қиш кунлари эди. Яхмалак отиш-

га чиқдик. Ўшанда Ҳулкар туғили-

шига озгина қолган. Яхмалак учай 
десам, учолмайман. Шунда Ҳамид 
Олимжон “Қани, хоним, ўтиринг, 
пальтомдан ушланг, мен сизни чана 
тортгандай яхмалак учираман”, дер 
эди. Қийқириб, шодон бўлиб яхма-

лак учар эдик. Ҳамид Олимжон жуда 
меҳрли, сезгир ва ниҳоятда топқир 
инсон эди. Бир куни зиёфатга бор-

дик. Баланд пошнали туфли кийиб 
олганман. Юришга қийналаман. 
Қайтаётганимизда юриш яна ҳам ма-

шаққат бўлиб кетди. Шунда Ҳамид 
Олимжон “Қани, хоним, туфлингизни 
ечиб менга беринг, мана буни кийиб 
олинг”, деб туфлисини ечиб, оёғимга 
кийдириб қўйди. Мен Ҳамид Олим-

жоннинг катта туфлисини кийиб, у 
эса ялангоёқ уйга қайтганмиз”. 

Ҳаётининг бу қувончли, завқли 
лаҳзаларини у кўзлари ёниб, юз-

лари ёришиб, худди ўша ҳолатни 
қайта бошидан кечираётгандек ҳу-

зурланиб сўзларди. Балки мана шу 
лаҳзаларнинг сўнмас ёди Зулфияга 
то сўнгги нафасигача куч-қувват, 
мадор, сабр-тоқат бергандир... 

“Энг ноёб нарсамизни 
йўқотганимиздан сўнг 

англаймиз”
1985 йил 14 сентябрь. Ойбек та-

валлудининг 80 йиллиги муносабати 
билан Наим Каримов опанинг ҳузу-

рига келганида, Ойбек ҳақида суҳбат 
бўлди. Зулфияхоним Абдулла Қаҳ-

ҳор, Ойбек ва Шайхзодани ниҳоятда 
ҳурмат қилар, ўзини уларга шогирд 
ҳисоблар, улар ҳақида эҳтиром би-

лан сўзларди. Ойбекнинг сўнгги са-

фари ҳақида сўзлади. Суҳбатнинг 
бир учи Шайхзодага уланди.

— Шайх аканинг вафоти менга 
қаттиқ таъсир қилди. Бордим. Саки-

на хоним маҳзун бўлиб қолган. Шайх 
акага тикилиб, бутун фикр, бутун да-

ҳолик унинг пешонасига йиғилганми, 
деган хаёл ўтди. Ҳайратга тушдим 
ўшанда. Муздек пешоналаридан 
ўпдим. Бетобликларида саватчага 
чиройли мевалар териб, Шайх акага 
юбориб турардим. Жуда меҳрибон 
аёл экансиз, деб ёзган хатлари бор. 
Агар умрим етса, ўша хатга жавоб 
ёзаман. “Кечиккан мактуб” бўлади 
сарлавҳаси. Ажабо, доно одамлар-

нинг ақли шу ерга (пешонага) йи-

ғилар экан-да. Одамлар ўлгандан 
кейин энг ноёб нарсамизни йўқот-

ганимизни билиб қоламиз, — деган 
эди Зулфия опа ўкинч билан. 

 Фароғат ХУДОЙҚУЛОВА 
тайёрлади. 

— Ҳамма иш битди, тайёр, деганлари-

дан кейин палакни қўлимга олиб қарасам, 
бир чети чала экан. Мен янгамга “Нима учун 
мана бу жойини тикмадинглар? Келинглар, 
мен битказиб қўяй”, дедим. Шунда онам 
бу дунёнинг ишлари ҳар доим чала, агар 
палакни охиригача бекаму кўст тикиб, унга 
нуқта қўйилса, ҳаёт ҳақиқатига зид бўлади, 
деб айтди.

Зулфия опа санъат музейида миллий 
санъат кўргазмасини Александра Стрель-

цова билан томоша қилаётганида рус жур-

налисти “Нима учун палакнинг мана бу ери 
тикилмаган?” деб сўрайди. Унга жавобан 
шоира онасининг ўша сўзларини айтади. 
Шунда журналист ўйланиб қолиб, “Ўзбек 
халқи — донишманд халқ” , дея ҳайратини 
билдирган экан.

— Қадрли акам, халқ артисти Ботир Зоки-

ров қўшиқларнинг маъносига катта эътибор 
қаратарди. Айниқса, фалсафий, залварли 
шеърлар у кишининг жони-дили эди, — деб 
ҳикоя қилади Ўзбекистон халқ артисти Фар-

рух Зокиров. — Аниқ эсимда бор: Ҳамид 
Олимжоннинг етмиш йиллик юбилейи тан-

таналарида Ботир акам “Хаёлимда бўлдинг 
узун кун...” шеърини қўшиқ қилиб куйлади. 
Концерт тугагач, Зулфия опа саҳнага чиқди. 
Ботир акамни қучоқлаб, “Ботиржон, бу шеър-

ни Ҳамид акангиз менга бағишлаб ёзган эди, 
уни шундай куйладингизки, хаёлимда ўзла-

ри ўқиб тургандай бўлди”, деб миннатдорлик 
билдирди. Ботир акам Зулфия опани жойла-

рига кузатар экан, “Умрбоқий муҳаббат де-

ганлари шу бўлса керак”, деган эди.
Миллатнинг биринчи тарбиячилари она-

лардир. Оилада отанинг ўрнини ҳам бо-

сиб, иссиқ-совуққа бирдек қалқон бўлиб 

 тургувчи, фарзандлари, набиралари кела-

жаги учун тоғдек посбон бўлгувчи момола-

римиз ўзбекнинг асл аёлларидир. Мен буни 
Зулфия опанинг ўғли Омон Олимжоновнинг 
армонли ва фахрли сўзларидан англадим.

Бир гал Олий Кенгаш депутатлигига Ўз-

бекистонда хизмат кўрсатган юрист Омон 
Олимжоновнинг номзоди қўйилди. Мен у 
кишига ишончли вакил сифатида Жиззах 
туманида ўтказилган учрашувларда қат-

нашдим. Йиғилишларнинг бирида Омон 
Ҳамидович ота-онаси ҳақида меҳр билан 
гапирар экан, ҳар икки беназир шоирнинг 
ҳаётида бувиси Комила ая муҳим ўрин тут-

гани, бошига гўё осмонлар қулаб тушган 
Зулфия опанинг оёққа туришига, ижодий 
фаолиятини давом эттиришига донишманд 
бувисининг меҳру фидойилиги катта суянч 
бўлгани, ўзининг юраги тилка-пора бўла ту-

риб, келини ва набираларини оғир дамлар-

да тоғдек суягани ҳақида ёниб сўзлаганди.
Давлатимиз раҳбарининг ташаббуси 

асосида Жиззахда фаолият кўрсатаётган 
Ҳамид Олимжон ва Зулфия номидаги ижод 
мактабида таҳсил олаётган ўғил-қизлар би-

лан дийдорлашганимизда адабиётнинг ёр-

қин юлдузлари ҳақида илиқ гаплар эшита-

миз. Моҳичеҳра Абдурасулованинг “Ширин 
орзулар” тўплами нашр этилгани, ёш ижод-

корларнинг ижод намуналари Украинанинг 
“Автограф”, Германиянинг “Мастерская”, 
АҚШнинг “Чайка” номли нашрларида эълон 
қилингани фахр беради инсонга.

Бутун умр эл хизматида бўлиб, замон-

дошларининг ташвишини ўзиникидек билиб, 
оғринмай елкалаган инсонлар ҳамма замон-

ларда ҳам шараф ва ҳурматга сазовордир. 
Биз бунинг тасдиғини академик шоиримиз 
Ғафур Ғуломнинг “Муаззам Шарқ намоёндир 
сенинг покиза жонингда”, жаҳон адабиёти 
дарғалари Чингиз Айтматов, Расул Ҳамза-

товнинг “Зулфия ҳозирги замон ўзбек шеъ-

риятининг энг мафтункор зарварағидир. У 
ўз халқининг тақдири билан қўшилиб кетган 
ижодкор сифатида юксалган Ўзбекистон куй-

чиси, янги Шарқ аёлларининг рамзи”, деган 
юксак таърифларида кўрамиз.

Бутун бир миллатни маърифатга бош-

лаш, адабиётга яқинлаштиришдек қутлуғ 
ислоҳотлар Зулфияхоним ижоди тимсолида 
янграмоқда. Улуғ Чўлпон айтган “Адабиёт 
яшаса, миллат яшайди”, деган ҳикматнинг 
амалдаги исботи ёниқ шеърий давралар, 
соҳир мушоиралар шаклида баҳор бўйи 
янглиғ ифор сочаверади. Бу фикр чизиғи-

дан ўтган ҳар бир сатрнинг халқ кўнглига 
етиб боришига эришиш учун фидойи хиз-

мат қилган шоиру адибларга ҳурмат ифода-

си. Зеро, маърифатли миллатнинг тафаккур 
карвонлари ёруғ манзиллар сари одимлай-

веради. Бу карвонларнинг бекатларини 
меҳр чироқлари билан ёритиб турган, зиё-

ларини халққа етказишда камарбаста бўл-

ган инсонлар бор.
Адиблар хиёбонида Зулфияхоним ҳай-

кали пойига гул қўярканмиз, Янги Ўзбекис-

тондаги адолатли ва шиддатли ислоҳотлар 
инсон қадрини, жамиятдаги обрў-эътибо-

рини оширишдек олижаноб қадриятлар 
учун хизмат қилаётганига яна бир бор амин 
бўламиз.

Ўшанда мен ТВдаги чиқишларим орқали 
анча танилиб қолган эдим. Бу ҳақда опа ин-

дамади-да, “Ўзбекистон адабиёти ва санъ-

ати” газетасида босилган бир туркум шеър-

ларимни ўқиганини айтди: 
 Озурда жон, қувонгин, онам, 
 Эшигингни очгин елларга. 
 Келади де, келар де болам, 
 Ўзинг яхши кўрган элларга... 
Инобат Ойдин тахаллуси билан босил-

ганди шеърларим ўшанда. 
— Нимага Инобат Ойдин? — деди Зул-

фия опа илкис менга қараб. 
— Ойдин — онамнинг исми,  онам хур-

санд бўлсин деб шундай тахаллус танла-

ганман, — дедим.
Онам ҳақида илгари учрашганларимиз-

даям айтиб берганман. Чунки журналист 
бўламан деб Тошкентга келибманки, икки 
мисра бирнимам билан журналларда чи-

қибманки, онагинам “Зулфияхонимни кўр-

дингми, Ойдин Ҳожиевани кўрдингми”, деб 

сўрайверарди. Бир гал Тошкентга келгани-

да таҳририятга ҳам борган. Зулфия опани 
кўриш истагида. Опани Бухорода, сафарда 
дейишган. Мен Зулфия опанинг саломини 
онамга, онамнинг саломини Зулфия опага 
етказиб турардим. 

Онам раҳматли бир кун ҳам бир жойда 
ишламаган, саккизта болани катта қиламан, 
ўқитаман деб рўзғорга андармон бўлиб юр-

ган. Шу боис, бутун орзу-ҳавасларини бизда 
кўришни истаган. Кейинчалик Ойдин Ҳожие-

ва, Ҳалима Худойбердиева билан учрашиб, 
яхшилаб танишиб кетган. Камроқ ёзсам, 
камроқ кўринсам, “ёзмаяпсан, ўқимайсан ё”, 
деб тергаб турарди. Бир сўз билан айтган-

да, катта шоирам, катта устозим — онажо-

нимнинг исмлари билан чиқа бошлагандим. 
Зулфия опада жуда бир гўзал одатни 

англаганмиз. У ҳам бўлса, “йилт” этиб чақ-

наган ниҳолга дарров эътибор қилиб, меҳ-

рини аямасди. 
Ўша куни опа қўлларимни ушлаб, ўнг 

кафтларига олди. 
— Жуда чиройли, жуда ажойиб, мен ҳали 

онасининг исмини тахаллус қилиб олган-

ларни эшитмагандим, биринчи бор эшити-

шим, аммо яхши бўлибди. Албатта, онан-

гизга саломимни етказиб қўйинг, — деди. 
Опанинг қўллари шундай мулойим, шун-

дай нафис эдики, ҳозир ҳам шу ҳарорат 
кафтимда тургандай. Эслаганим сари шу 
тароватни ҳис қилавераман, соғинавера-

ман. Бармоқлардаги ҳарорат қалбимга ҳу-

зур бераверади. Гўёки қўллар гапирганди 
ўшанда. Бармоқлар бир нимани сўзлаган-

дилар ўшанда. Зулфияхонимда ана шундай 
тароват, меҳр, айтиб адо қилиб бўлмайди-

ган сеҳр борлигини... Ўзига ярашган меҳр 
билан сеҳрлаб қўйишини...

Ҳар йили баҳор келиши билан хотиралар 
уйғонади, соғинч уйғонади. Ҳаётлик чоғи-

даёқ ўзига ҳайкал қўйиб кетган устозни кўп 
ёдга оламиз. Аслида, ҳеч қачон эсимиздан 
чиқмайди. Эслаганимиз сайин соғиниб-со-

ғиниб яшайверамиз... 

Зулфия опани охирги маротаба 
кўрганимда ҳар доимгидай сипо, 
ораста ва меҳрли эди. Майин 
табассум, оналаргагина хос 
латофат, назокат, соғинч... 

Бошланиши 1-бетда

“ТОНГЛАРИНГИЗ  КУЛСИН  
ДОРИЛАМОН,  ¥УР”

БИНАФШАЛАР К¡ЗИДАГИ 
ИНЖА СО¢ИНЧЛАР

Инобат ОЙДИН,
Ўзбекистон Ёзувчилар 
уюшмаси аъзоси

Шоирлар одатда эзгулик элчиси, халқ орзу-умидлари, дарду 
армонлари куйчиси сифатида таърифланади. Ўзбекистон халқ 
шоири Зулфияхоним Исроилова том маънода ана шундай юксак 
эътироф ва эътиборга муносиб ижодкордир. У ўзига хос шеърият 
мактабини ярата олган, чорак асрдан ортиқ вақт “Саодат” журнали 
бош муҳаррири сифатида фаолият юритиб, дунё машаққатини 
соҳир қалами билан енгиб ўта олган аёл.

